Монгол Улсын Их Хурлын 2017 оны хаврын ээлжит чуулганы 

Хууль зүйн байнгын хорооны 6 дугаар сарын 06-ны өдөр 

/Мягмар гараг/-ийн хуралдааны гар тэмдэглэл

Улсын Их Хурлын гишүүн Л.Мөнхбаатар ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 56 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ш.Раднаасэд, Ж.Батзанзан, Б.Дэлгэрсайхан, Ц.Мөнх-Оргил, Б.Пүрэвдорж, Д.Цогтбаатар, Л.Энхболд;

Хэлэлцэх асуудалтай холбогдуулан Улсын Их Хурлын гишүүн О.Баасанхүү үг хэлэв. 

Нэг. Прокурорын тухай /шинэчилсэн найруулга/ хуулийн төсөл болон холбогдох бусад хуулиудын төсөл /Засгийн газар 2017.04.18-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын ерөнхий прокурор М.Энх-Амгалан, Хууль зүй, дотоод хэргийн яамны Төрийн нарийн бичгийн дарга Г.Баясгалан, Улсын ерөнхий прокурорын орлогч Г.Эрдэнэбат, Улсын ерөнхий прокурорын газрын Тамгын газрын дарга Ц.Арвинбуудай, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын ерөнхий прокурорын газрын Дүн шинжилгээ, судалгаа, хяналт шалгалтын хэлтсийн дарга Б.Бат-Орших, Шүүхийн шийдвэр гүйцэтгэх ерөнхий газрын дэд дарга Г.Туулхүү, Цагдаагийн ерөнхий газрын Хуулийн хэлтсийн дарга Л.Нямдаваа нар оролцов. 

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт Ч.Батбямба нар байлцав. 

Хуулийн төслийг эцсийн хэлэлцүүлэгт бэлтгэсэн талаар ажлын хэсгээс гаргасан танилцуулгыг Улсын Их Хурлын гишүүн Л.Мөнхбаатар танилцуулав. 

Ажлын хэсгийн танилцуулгатай холбогдуулан Улсын Их Хурлын гишүүн О.Баасанхүү, Ж.Ганбаатар нарын тавьсан асуултад Улсын ерөнхий прокурор М.Энх-Амгалан хариулж, тайлбар хийв. 

Прокурорын тухай /шинэчилсэн найруулга/ хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 

Нэг. Монгол Улсын Их Хурлын чуулганы хуралдааны дэгийн тухай 
хуулийн 23.2.2, 23.2.3-д заасны дагуу хураалгах санал:

Л.Мөнхбаатар: - 1.Төслийн 7 дугаар зүйлийн 7.3 дахь хэсгийн “хувь хүн” гэснийг “хүн, хуулийн этгээд” гэж өөрчилж, 8 дугаар зүйлийн 8.2 дахь хэсгийн “сонирхсон” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

0


Бүгд:


10


100 хувийн саналаар дэмжигдлээ. 


2.Төслийн 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “хоригдож байгаа” гэснийг “хоригдсон” гэж тус тус өөрчилж, 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “нэн” гэснийг, 23.1.18 дахь заалтын “талаархи” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

0


Бүгд:


10


100 хувийн саналаар дэмжигдлээ. 


3.Төслийн 33 дугаар зүйлийн 33.7 дахь хэсэг, 46 дугаар зүйлийн 46.5 дахь хэсгийн “тухай” гэснийг, 67 дугаар зүйлийн 67.4 дэх хэсгийн “энэ тухай” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

1


Бүгд:


10


90.0 хувийн саналаар дэмжигдлээ. 

4.Төслийн 36 дугаар зүйлийн 36.4 дэх хэсгийн “30 хоногийн” гэснийг “1 сарын” гэж өөрчилж, 43 дугаар зүйлийн 43.3 дахь хэсгийн “Монгол Улсын Их Хурал” гэсний дараа “/цаашид “Улсын Их Хурал” гэх/ гэж нэмэх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

1


Бүгд:


10

90.0 хувийн саналаар дэмжигдлээ. 


5.Төслийн 45 дугаар зүйлийн 45.1 дэх хэсгийн “ял шийтгүүлж байгаагүй” гэснийг “гэмт хэрэг үйлдэж, гэм буруутайд тооцогдож байгаагүй” гэж өөрчилж, 56, 58, 59, 60 дугаар зүйлийн гарчгийн “Прокурорын” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

1


Бүгд:


10


90.0 хувийн саналаар дэмжигдлээ. 


6.Төслийн 58 дугаар зүйлийн 58.8 дахь хэсгийн “Бусад байгууллага, албан тушаалтан прокурорын хяналтын ажлыг” гэснийг “шалгах,” гэсний өмнө шилжүүлж, “шаардаж болохгүй” гэснийг “шаардахыг хориглоно” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

1


Бүгд:


10


90.0 хувийн саналаар дэмжигдлээ. 

7.Төслийн 60 дугаар зүйлийн 60.1, 60.2 дахь хэсгийн “гүйцэтгэж байхдаа” гэснийг “гүйцэтгэх явцдаа” гэж, 60.1 дэх хэсгийн “холбогдох” гэснийг “холбогдон гарах” гэж, 60.2 дахь хэсгийн “тохиолдолд” гэснийг “бол” гэж тус тус өөрчилж, 60.3 дахь хэсгийн “Тавин насанд” гэсний өмнө “Прокурорын тэтгэвэрт гарах насны дээд хязгаар нь 60 нас байх ба” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

1


Бүгд:


10
90.0 хувийн саналаар дэмжигдлээ. 
Хоёр. Монгол Улсын Их Хурлын чуулганы хуралдааны дэгийн тухай 
хуулийн 23.2.1-д заасны дагуу хураалгах санал:

Л.Мөнхбаатар: - 1.Төслийн 29 дүгээр зүйлийн 29.5 дахь хэсгийг доор дурдсанаар өөрчлөн найруулах:
“29.5.Гэмт хэргийг мөрдөхөд саад учруулахаар, эсхүл хэргийн хөөн хэлэлцэх хугацаа дуусахаар бол уг хүнийг шилжүүлэн өгч болно.” гэсэн саналыг дэмжье гэсэн санал хураалт явуулъя. 

Зөвшөөрсөн:
8


Татгалзсан:

2


Бүгд:


10

80.0 хувийн саналаар дэмжигдлээ.

Улсын Их Хурлын гишүүн Л.Мөнхбаатар Прокурорын тухай /шинэчилсэн найруулга/ хуулийн төсөлд найруулгын чанартай засварууд хийгдсэнийг уншиж танилцуулав. Улсын Их Хурлын гишүүд найруулгыг сонсов. 

Л.Мөнхбаатар: - 1.Прокурорын тухай /шинэчилсэн найруулга/ хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн  санал хураалт явуулъя. 

Зөвшөөрсөн:
9

Татгалзсан:

1


Бүгд:


10

90.0 хувийн саналаар дэмжигдлээ. 
2.Прокурорын байгууллагын тухай хууль хүчингүй болсонд тооцох тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя.

Зөвшөөрсөн:
9


Татгалзсан:

1


Бүгд:


10
90.0 хувийн саналаар дэмжигдлээ. 
3.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя.

Зөвшөөрсөн:
9


Татгалзсан:

1


Бүгд:


10
90.0 хувийн саналаар дэмжигдлээ.
Байнгын хорооноос гарах танилцуулгыг Улсын Их Хурлын гишүүн Л.Мөнхбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 17 минутад хэлэлцэж дуусав.


Хоёр. Шүүхийн шийдвэр гүйцэтгэх тухай /шинэчилсэн найруулга/ хуулийн төсөл болон холбогдох бусад хуулиудын төсөл /Засгийн газар 2017.04.18-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Улсын ерөнхий прокурорын орлогч Г.Эрдэнэбат, Хууль зүй, дотоод хэргийн яамны Төрийн нарийн бичгийн дарга Г.Баясгалан, Шүүхийн шийдвэр гүйцэтгэх ерөнхий газрын дарга Ц.Амгаланбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Шүүхийн шийдвэр гүйцэтгэх ерөнхий газрын дэд дарга Г.Туулхүү, Хууль сахиулах их сургуулийн Шүүхийн шийдвэр гүйцэтгэх сургуулийн захирал Н.Гантулга, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Я.Жавхлан нар оролцов. 

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав. 


Төслийг эцсийн хэлэлцүүлэгт бэлтгэсэн талаар ажлын хэсгээс гаргасан  танилцуулгыг Улсын Их Хурлын гишүүн Х.Нямбаатар танилцуулав.

Танилцуулгатай холбогдуулан Улсын Их Хурлын гишүүн О.Батнасан, Ц.Нямдорж нарын тавьсан асуултад Хууль зүй, дотоод хэргийн яамны Төрийн нарийн бичгийн дарга Г.Баясгалан хариулж, тайлбар хийв. 

Шүүхийн шийдвэр гүйцэтгэх тухай /шинэчилсэн найруулга/ хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
Нэг. Монгол Улсын Их Хурлын чуулганы хуралдааны дэгийн тухай хуулийн 23.2.2, 23.2.3-т заасны дагуу хураалгах санал
Л.Мөнхбаатар: - 1.Төслийн 12 дугаар зүйлийн гарчгийн “гүйцэтгэх” гэснийг “гүйцэтгэгчийн” гэж, 15 дугаар зүйлийн 15.5 дахь хэсгийн “хоногт” гэснийг “өдөр” гэж тус тус өөрчилж, 27 дугаар зүйлийн 27.2.5 дахь заалтын “дагуу” гэсний дараахь “гаргасан” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

0


Бүгд:


11

100 хувийн саналаар дэмжигдлээ. 
2.Төслийн 18 дугаар зүйлийн доор дурдсан агуулгатай 18.1.5 дахь заалтыг хасаж, 19 дүгээр зүйлийн 19.1 дэх хэсэг, 122 дугаар зүйлийн 122.5 дахь хэсгийн “6.2.6, 6.2.7-д” гэснийг, 19 дүгээр зүйлийн 19.3 дахь хэсгийн “6.2.7-д” гэснийг “6.2.6-д” гэж тус тус өөрчлөх:
“18.1.5.энэ хуулийн 6.2.7-д заасан шийдвэр хуулийн хүчин төгөлдөр болсноос хойш 1 жил.” гэсэн саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

0


Бүгд:


11


100 хувийн саналаар дэмжигдлээ. 
3.Төслийн 38 дугаар зүйлийн 38.6 дахь хэсгийн “Эрх залгамжлуулагч,” гэснийг хасаж, 39 дүгээр зүйлийн 39.1.3, 43 дугаар зүйлийн 43.1.1 дэх заалтын “хэрэг бүртгэгч, мөрдөн байцаагч” гэснийг “мөрдөгч” гэж тус тус өөрчлөх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

0


Бүгд:


11
100 хувийн саналаар дэмжигдлээ. 
4.Төслийн 44 дүгээр зүйлийн 44.2.13 дахь заалт, 59 дүгээр зүйл, 271 дүгээр зүйлийн 271.3.4 дэх заалтын “, цагаачлах” гэснийг тус тус хасаж, 187 дугаар зүйлийн 187.1.1 дэх заалтын “зорчих, цагаачлахыг” гэснийг “зорчихыг” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:
8


Татгалзсан:

3


Бүгд:


11
72.7 хувийн саналаар дэмжигдлээ. 
5.Төслийн 52 дугаар зүйлийн 52.4 дэх хэсгийн “хэрэгжүүлэх” гэсний дараахь “хугацааг” гэснийг хасаж, 53 дугаар зүйлийн 53.1 дэх хэсгийн “этгээд нь” гэсний дараа “төлбөр төлөгчийн” гэж нэмж, 62 дугаар зүйлийн 62.2 дахь хэсгийн “саналыг” гэсний дараахь “хүлээн авч” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

0


Бүгд:


11
100 хувийн саналаар дэмжигдлээ. 
6.Төслийн 92 дугаар зүйлийн 92.1 дэх хэсгийн “ял эдэлж байгаа хорих ангийн захиргаанд цалин хөлснөөс суутгал хийх мэдэгдэл хүргүүлнэ.” гэснийг “хөдөлмөрийн хөлснөөс суутгал хийх тухай мэдэгдлийг ял эдэлж байгаа хорих ангийн захиргаанд хүргүүлнэ.” гэж, 92.3 дахь хэсгийн “цалин” гэснийг “хөдөлмөрийн” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

1


Бүгд:


11

90.0 хувийн саналаар дэмжигдлээ. 
7.Төслийн 144 дүгээр зүйлийн 144.1 дэх хэсгийг доор дурдсанаар өөрчлөн найруулах:

“144.1.Зөрчлийн тухай хуульд заасны дагуу шүүхийн шийдвэрээр оногдуулсан баривчлах шийтгэлийг шүүхийн шийдвэр гүйцэтгэх байгууллага гүйцэтгэнэ.” гэсэн саналыг дэмжье гэсэн санал хураалт явуулъя. 
Дээрх саналын томьёололтой холбогдуулан Улсын Их Хурлын гишүүн Ж.Ганбаатар, О.Баасанхүү, Ц.Нямдорж нарын тавьсан асуултад Шүүхийн шийдвэр гүйцэтгэх ерөнхий газрын дарга Ц.Амгаланбаяр, Хууль зүй, дотоод хэргийн яамны Төрийн нарийн бичгийн дарга Г.Баясгалан нар хариулж, тайлбар хийв. 

Зөвшөөрсөн:
9


Татгалзсан:

2


Бүгд:


11

81.8 хувийн саналаар дэмжигдлээ. 
8.Төслийн 161 дүгээр зүйлийн 161.2 дахь хэсгийн “Долдугаар” гэснийг “Долоо, Наймдугаар” гэж, 189 дүгээр зүйлийн 189.1 дэх хэсгийн “Хорьдугаар” гэснийг “Арван есдүгээр” гэж, 194 дүгээр зүйлийн гарчгийн “татан буулгах” гэснийг “татан буулгах, эрх хасах” гэж тус тус өөрчилж, мөн зүйлд доор дурдсан агуулгатай 194.9 дэх хэсэг нэмэх:

“194.9.Хуулийн этгээдэд оногдуулсан эрх хасах албадлагын арга хэмжээг энэ хуулийн Арван есдүгээр бүлэгт заасан журмын дагуу гүйцэтгэнэ.” гэсэн саналыг дэмжье гэсэн санал хураалт явуулъя. 
Улсын Их Хурлын гишүүн О.Баасанхүү үг хэлэв.

Зөвшөөрсөн:
8


Татгалзсан:

3


Бүгд:


11
72.7 хувийн саналаар дэмжигдлээ. 
9.Төслийн 186 дугаар зүйлийн гарчгийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт тогтоосон шийдвэрийг биелүүлэх” гэж, мөн зүйлийн 186.1 дэх хэсгийн “Хорих ял оногдуулж, эсхүл хорих ял оногдуулахгүйгээр шүүхийн шийтгэх тогтоол биелүүлэхийг хойшлуулсан, хорих ялыг тэнссэн сулласан, биечлэн эдэлж байсан хорих ялыг тэнсэн сулласан” гэснийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт” гэж, 256 дугаар зүйлийн гарчгийн “хугацааны өмнө тэнсэн суллах” гэснийг “хугацаанаас өмнө суллаж, хяналт тогтоох” гэж тус тус өөрчилж, мөн зүйлийн 256.1, 256.2, 256.3 дахь хэсгийн “тэнсэн” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

2


Бүгд:


11

81.8 хувийн саналаар дэмжигдлээ. 
10.Төслийн 190 дүгээр зүйлийн 190.4 дэх хэсгийн “шаардлагагүй” гэсний дараа “, эсхүл хугацааг сунгах шаардлагатай” гэж нэмж, мөн зүйлийн 190.5.3 дахь заалтыг доор дурдсанаар өөрчлөн найруулах:


“190.5.3.эмчилгээний үр дүн, өвчний шинж байдлыг харгалзан эмнэлгийн чанартай албадлагын арга хэмжээг сунгах, өөрчлөх, зогсоох эсэх талаар шинжээчийн дүгнэлт гаргуулах;” гэсэн саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

2


Бүгд:


11
81.8 хувийн саналаар дэмжигдлээ. 
11.Төслийн 190 дүгээр зүйлд доор дурдсан агуулгатай 190.10 дахь хэсэг нэмэх:

“190.10.Эмнэлгийн чанартай албадлагын арга хэмжээ хэрэглэх тухай шүүхийн шийдвэрийг гүйцэтгэх, түүнд хяналт тавих журмыг хууль зүйн болон эрүүл мэндийн асуудал эрхэлсэн Засгийн газрын гишүүн хамтран батална.” гэсэн саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

2


Бүгд:


11
81.8 хувийн саналаар дэмжигдлээ. 
12.Төслийн 192 дугаар зүйлийн 192.3 дахь хэсгийн “төв” гэснийг хасаж, 195 дугаар зүйлийн 195.4 дэх хэсгийн “зохион байгуулагдсаны улмаас” гэснийг “зохион байгуулах, хоригдлыг” гэж өөрчилж, 210 дугаар зүйлийн 210.1.7 дахь заалтын “өдөр тутмын” гэсний өмнө “өөрийн зардлаар” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

2


Бүгд:


11

81.8 хувийн саналаар дэмжигдлээ.  

13.Төслийн 201 дүгээр зүйлийн 201.4 дэх хэсгийн “дэглэм, зэрэглэлийг” гэснийг “дэглэмийг” гэж өөрчилж, 203 дугаар зүйлийн 203.1 дэх хэсгийн “эмнэлэгтэй” гэсний өмнөх “нэгдсэн” гэснийг хасаж, мөн зүйлийн 203.2.4 дэх заалтын “алдалтын зэрэг” гэснийг “алдалтын хувь” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

2


Бүгд:


11

81.8 хувийн саналаар дэмжигдлээ. 
14.Төслийн 206 дугаар зүйлийн 206.8 дахь хэсгийн “Хяналтын зөвлөлийн шийдвэрээр” гэснийг “зөвлөл” гэж, “шилжүүлнэ.” гэснийг “шилжүүлэх саналаа прокурорт гаргаж, прокурор 10 хоногийн дотор шийдвэрлэнэ.” гэж тус тус өөрчлөх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

2


Бүгд:


11

81.8 хувийн саналаар дэмжигдлээ.  

15.Төслийн 208 дугаар зүйлийн 208.3 дахь хэсгийн “давтан” гэснийг “дахин” гэж өөрчилж, 224 дүгээр зүйлийн 224.4 дэх хэсгийг доор дурдсанаар өөрчлөн найруулах:

“224.4.Шагналын хоног олгохдоо хоригдлын илүү цагаар, шөнийн болон амралтын цагаар, нийтээр тэмдэглэх баярын өдөр ажилласан цагийг 1.5 дахин нэмэгдүүлж тооцно.” гэсэн саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

1


Бүгд:


11

90.9 хувийн саналаар дэмжигдлээ. 

16.Төслийн 257 дугаар зүйлийн 257.1 дэх хэсгийн “чиг үүргийг” гэснийг “үйл ажиллагааг” гэж, “захиргааны” гэснийг “тусгайлсан чиг үүрэг бүхий” гэж тус тус өөрчлөх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

1


Бүгд:


11

90.9 хувийн саналаар дэмжигдлээ. 

17.Төслийн доор дурдсан агуулгатай 257 дугаар зүйлийн 257.8 дахь хэсгийг хасах:

“257.8.Хорих байгууллагыг Засгийн газрын шийдвэрээр байгуулна.” гэсэн саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

2


Бүгд:


11
81.8 хувийн саналаар дэмжигдлээ. 

18.Төслийн 257 дугаар зүйлд доор дурдсан агуулгатай 257.10 дахь хэсэг нэмэх: 

“257.10.Онц байдлын үед шүүхийн шийдвэр гүйцэтгэх байгууллага нь зэвсэгт хүчний үйл ажиллагаанд дэмжлэг үзүүлнэ.” гэсэн саналыг дэмжье гэсэн санал хураалт явуулъя. 

Дээрх саналын томьёололтой холбогдуулан Улсын Их Хурлын гишүүн Ц.Нямдорж санал хэлж, Шүүхийн шийдвэр гүйцэтгэх ерөнхий газрын дарга Ц.Амгаланбаяр тайлбар хийв. 

Зөвшөөрсөн:
2


Татгалзсан:

9


Бүгд:


11

18.2 хувийн саналаар дэмжигдсэнгүй. 
19.Төслийн 289 дүгээр зүйлийн 289.1.5 дахь заалтын “бага цолтойгоос бусад” гэснийг, мөн зүйлийн 289.3 дахь хэсгийн “дахин нэг жилээр” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд:


12
100 хувийн саналаар дэмжигдлээ. 
Эрүүгийн хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
Л.Мөнхбаатар: - 1.Төслийн 3 дугаар зүйлийн “5.7 дугаар зүйлийн 3 дахь хэсгийн “албадлагын арга хэмжээ авсан үеэс хугацааг тоолно.” гэснийг “шүүхийн шийдвэр гүйцэтгэх ажиллагаа үүсгэсэн үеэс эхлэн хугацааг тоолно.” гэж,” гэснийг хасах саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд:


12
100 хувийн саналаар дэмжигдлээ. 

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

Л.Мөнхбаатар: - Улсын Их Хурлын гишүүн Ц.Нямдорж, Л.Болд нарын гаргасан, “278.1.Шүүхийн шийдвэр гүйцэтгэх байгууллагын даргад цэргийн дээд цол олгож болно.” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

2


Бүгд:


12


83.3 хувийн саналаар дэмжигдлээ.

Улсын Их Хурлын гишүүн Л.Мөнхбаатар Шүүхийн шийдвэр гүйцэтгэх тухай /шинэчилсэн найруулга/ хуулийн төсөлд найруулгын чанартай засварууд хийгдсэнийг уншиж танилцуулав. Улсын Их Хурлын гишүүд найруулгыг сонсов. 

Л.Мөнхбаатар: - 1.Шүүхийн шийдвэр гүйцэтгэх тухай /шинэчилсэн найруулга/ хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд:


12

100 хувийн саналаар санал дэмжигдлээ. 

2.Хууль хүчингүй болсонд тооцох тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд:


12

100 хувийн саналаар санал дэмжигдлээ. 

3.Эрүүгийн хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

1


Бүгд:


12

91.7 хувийн саналаар санал дэмжигдлээ. 

4.Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

3


Бүгд:


12

75.0 хувийн саналаар санал дэмжигдлээ. 

5.Сэжигтэн яллагдагчийг баривчлах, цагдан хорих шийдвэрийг биелүүлэх тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

1


Бүгд:


12

91.7 хувийн саналаар санал дэмжигдлээ. 

6.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

1


Бүгд:


12

91.7 хувийн саналаар санал дэмжигдлээ. 

7.Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
11


Татгалзсан:

1


Бүгд:


12

91.7 хувийн саналаар санал дэмжигдлээ. 

8.Газрын тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд:


12

100 хувийн саналаар санал дэмжигдлээ. 

9.Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд:


12

100 хувийн саналаар санал дэмжигдлээ. 

Байнгын хорооноос гарах танилцуулгыг Улсын Их Хурлын гишүүн Н.Учрал  Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 16 цаг 15 минутад хэлэлцэж дуусав.

Гурав. Эрүүгийн хуульд өөрчлөлт оруулах тухай хуулийн төсөл /Улсын Их Хурлын гишүүн Я.Содбаатар 2017.06.02-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул нар байлцав. 

Улсын Их Хурлын гишүүн Л.Болд Эрүүгийн хуульд өөрчлөлт оруулах тухай төслийн үзэл баримтлалыг хэлэлцэх эсэх асуудлыг түр хойшлуулах горимын санал гаргав. 
Л.Мөнхбаатар: - Улсын Их Хурлын гишүүн Л.Болдын гаргасан, хуулийн төслийн үзэл баримтлалыг хэлэлцэх эсэх асуудлыг түр хойшлуулъя гэсэн горимын саналыг дэмжье гэсэн санал хураалт явуулъя. 
Зөвшөөрсөн:
6

Татгалзсан:

5

Бүгд:


11

54.5 хувийн саналаар горимын санал дэмжигдлээ. 

Хуралдаан 1 цаг 20 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 16 цаг 16 минутад өндөрлөв. 

Тэмдэглэлтэй танилцсан: 

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ ХАВРЫН ЭЭЛЖИТ ЧУУЛГАНЫ 

ХУУЛЬ ЗҮЙН БАЙНГЫН ХОРООНЫ 06 ДУГААР САРЫН 06-НЫ ӨДӨР 

/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 14 цаг 56 минутад эхлэв.

Л.Мөнхбаатар: - Байнгын хорооны эрхэм гишүүдийн амрыг эрье. Байнгын хорооны гишүүдийн ирц бүрдсэн тул Хууль зүйн байнгын хорооны 2017 оны 6 дугаар сарын 06-ны өдрийн хуралдааныг нээснийг мэдэгдье. 

Хэлэлцэх асуудлыг танилцуулъя. Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүд. Засгийн газар 2017 оны 4 сарын 18-ны өдөр өргөн мэдүүлсэн. Эцсийн хэлэлцүүлгийг хийнэ. 

Хоёрдугаарт, Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүд. Засгийн газар 2017 оны 4 сарын 18-ны өдөр өргөн мэдүүлсэн. Эцсийн хэлэлцүүлэг. 

Гуравдугаарт, Эрүүгийн хуульд өөрчлөлт оруулах тухай. Улсын Их Хурлын гишүүн Я.Содбаатар, Б.Батзориг нар 2017 оны 6 сарын 02-ны өдөр өргөн мэдүүлсэн төслийн үзэл баримтлалыг хэлэлцэх эсэх гэсэн ийм гурван асуудлыг хэлэлцэх саналтай байна. 

Хэлэлцэх асуудлаар саналтай гишүүн байна уу? Дарчих. О.Баасанхүү гишүүнээр тасаллаа. За О.Баасанхүү гишүүн. 

О.Баасанхүү: - Энэ Эрүүгийн хуульд өөрчлөлт оруулах асуудлаар өргөн барьсан хоёр гишүүн байгаа. Б.Батзориг, Я.Содбаатар гээд. Тэд нар байхгүйгээр хэлэлцэж болох юм уу? Санаачилж байгаа бол. Үгүй. Хойшилж болохгүй л дээ. Энэ бол. Тийм. Ирж байгаа юу? Хэрвээ тэр байгаа бол хэлэлцээд явъя. 

Л.Мөнхбаатар: - О.Баасанхүү гишүүн ээ. Хэлэлцье гэсэн саналтай байгаа юм уу? Тийм ээ. За. За хэлэлцэх асуудлаар саналтай гишүүн байхгүй бол хэлэлцэх асуудлаа баталъя. 
Нэг. Прокурорын тухай хуулийн шинэчилсэн найруулгын төсөл болон холбогдох бусад хуулийн төсөл /Засгийн газар 2017.04.18-ны өдөр өргөн мэдүүлсэн, эцсийн хэлэлцүүлэг/

Хэлэлцэх асуудалдаа оръё. Прокурорын тухай хуулийн шинэчилсэн найруулгын төсөл болон холбогдох бусад хуулийн төслүүдийн эцсийн хэлэлцүүлгийг хийе. Төслийн эцсийн хэлэлцүүлэгт бэлтгэсэн талаархи танилцуулгыг ажлын хэсгийн ахлагчийн хувьд би хийчихье. 

Байнгын хорооны дарга, эрхэм гишүүд ээ, 


Монгол Улсын Засгийн газраас 2017 оны 04 дүгээр сарын 18-ны өдөр Улсын Их Хуралд өргөн мэдүүлсэн Прокурорын тухай хуулийн шинэчилсэн найруулгын төсөл болон хамт өргөн мэдүүлсэн Прокурорын байгууллагын тухай хууль хүчингүй болсонд тооцох тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийн анхны хэлэлцүүлгийг Улсын Их Хурал 2017 оны 05 дугаар сарын 31-ний өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Ажлын хэсэг 2017 оны 06 дугаар сарын 06-ны өдрийн хуралдаанаараа  дээрх хуулийн төслүүдийг эцсийн хэлэлцүүлэгт бэлтгэн, төслийн нэр томьёоны талаархи редакцийн саналыг төсөлд тусган жигдэлж, мөн нэгдсэн хуралдааны анхны хэлэлцүүлгээр олонхийн дэмжлэг авсан саналуудыг хуулийн төсөлд нэмж тусган төслийн эцсийн хувилбар, зарчмын зөрүүтэй саналын томьёоллыг бэлтгэн Та бүхэнд тараасан болно.

Түүнчлэн ажлын хэсгээс Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.3 дахь заалтад заасны дагуу хуралдаан даргалагчаас өгсөн чиглэлээр төслийн зарим заалтыг гүйцээн боловсруулж нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзэж саналын томъёоллыг Байнгын хорооны эцсийн хэлэлцүүлэгт бэлтгэн боловсрууллаа.  


Байнгын хорооны эрхэм гишүүд ээ, 

 
Прокурорын тухай хуулийн шинэчилсэн найруулгын төсөл болон хамт өргөн мэдүүлсэн Прокурорын байгууллагын тухай хууль хүчингүй болсонд тооцох тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийн эцсийн хэлэлцүүлэгт бэлтгэсэн талаархи ажлын хэсгийн танилцуулга, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.

Хэлэлцэж байгаа асуудалтай холбогдуулан оролцож байгаа  албан тушаалтнуудыг танилцуулъя.  Улсын ерөнхий прокурор М.Энх-Амгалан, Хууль зүй, дотоод хэргийн яамны Төрийн нарийн бичгийн дарга Г.Баясгалан, Улсын ерөнхий прокурорын орлогч Г.Эрдэнэбат, Улсын дээд шүүхийн Ерөнхий шүүгчийн зөвлөх С.Нямжав, Улсын ерөнхий прокурорын газрын Тамгын газрын дарга Ц.Арвинбуудай, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын ерөнхий прокурорын газрын Дүн шинжилгээ, судалгаа, хяналт шалгалтын хэлтсийн дарга Б.Бат-Орших, Шүүхийн шийдвэр гүйцэтгэх ерөнхий газрын дэд дарга Г.Туулхүү, Цагдаагийн ерөнхий газрын Хуулийн хэлтсийн дарга Л.Нямдаваа нар оролцож байна. 

Төслийг эцсийн хэлэлцүүлэгт бэлтгэсэн танилцуулгатай холбогдуулан асуулт асуух гишүүн байна уу? За О.Баасанхүү гишүүн. О.Баасанхүү гишүүнээр тасаллаа. 

О.Баасанхүү: - За ийм байна. Одоо ингээд Шүүхийн шийдвэр биелүүлэхийн хууль батлагдах юм байна. Прокурорын хууль батлагдах юм байна. Орон тоо нэмэгдэнэ гэж яриад байна л даа гадуур. Энэ үнэн юм болов уу? Хэр зэрэг хэмжээгээр нэмэгдэх юм бол. Яагаад гэхээр одоо миний мэдэж байгаагаар энэ процессын хуулиуд явагдахаар чинь ялын төрөл өөрчлөгдөнө. Дээрээс нь одоо яах аргагүй захиргааны зөрчлүүд гээд гарна. Тэгээд зөрчлийн шийдвэр чинь бас процесстой байгаа. Прокурорын хяналт доор явна. 

Тэгэхээр хуучин ганцхан эрүүгийн чиглэлээр явдаг байсан хүмүүс маань бол маш олон төрөлд хяналт тавихаар болж байна л даа. Тэгэхээр энэ их хэмжээний одоо юу гэдэг юм төсөв энэ хууль батлагдсанаар нэмэгдэх үү? Орон тоо нэмэгдэх үү? Одоо энэ хууль батлагдсанаар хэдий хэмжээний орон тоо мөн нэмэгдэх вэ? 

Сая Цагдаагийн хууль батлагдангуут цагдаагийнхан маань хэвлэлийн хурал хийгээд л одоо цалин нэм, ерөөсөө цаггүй, царайгүй, мөнгөгүй юу юу ч гэнэ вэ. Ийм байдаг. Одоо энэ хууль хэрэгжихээргүй боллоо гээд явж байна. Одоо энэ хуулийг бид нар бас ингээд хэрэгжүүлээд батлаад явчихдаг. Бас орон тоо нэмэгдэхээр болох гэж байна уу? Шүүхийн шийдвэрээр гэхэд чинь одоо бас одоо тэр хууль дээр нь би бас асууна л даа. Тэгэхдээ одоо энэ Прокурорын хууль дээр яг ийм төсвийн нэмэгдэл гарч ирэх үү гэдэг дээр тодорхой хариулж өгөөч. Баярлалаа. 

Л.Мөнхбаатар: - Прокурорын хууль батлагдан гарснаараа одоо нэмэлт зардал, санхүүжилт, орон тоо нэмэгдэх үү гэсэн асуулт байна. Энэ М.Энх-Амгалан Ерөнхий прокурор хариулах уу? 4 дүгээр микрофоныг өгье. 

М.Энх-Амгалан: - За баярлалаа. Энэ хуультай холбогдуулан одоогоор прокурорын орон тоонд өөрчлөлт оруулахгүй. Яг байгаа орон тоогоороо ажиллая гэсэн ийм асуудал байгаа. 

Ер нь бол одоо зайлшгүй цаашдаа нийгэм, эдийн засаг сайжраад эхэлсэн үед бол зайлшгүй орон тооны шаардлага гарах байх. Өнөөдөр одоо нийгэм, эдийн засгийн байдал, улс эх орны маань эдийн засгийн хүндрэлтэй байдлаас шалтгаалж энэ орон тоог нэмэгдэх асуудал бол байхгүй. Хуучин орон тоогоороо ажиллая гэсэн ийм санал оруулж байгаа. 

Л.Мөнхбаатар: - Ж.Ганбаатар гишүүн асуулт асууя. 

Ж.Ганбаатар: - За баярлалаа. Эцсийн хэлэлцүүлэг. Прокурорын тухай хууль дээр ер нь яг одоо харьяа байгууллагууд, ялангуяа прокурорын байгууллага энэ хуулийн яг ийм заалт нь ер нь яг амьдралд нийцэхгүй байна. Ажлын хэсэг дээр юм уу, хууль санаачилж байгаа үед одоо санал болгоод болоогүй гэсэн тийм заалт байна уу? Тийм тодорхой заалт байвал хэлж өгөөч. Яг иймэрхүү заалт нь яг өнөөдрийн амьдрал нийцэхгүй байна. Прокурорын байгууллагын гэх юм уу, одоо харьяа газрын байгууллагуудтай ийм заалт нь одоо зөрчилдөөд байна. Өмнөх гарсан хуулиуд дээр бол ийм зүйлүүд зөндөө гарсан л даа. Эрүү болон Зөрчлийн хууль дээр. Тэгэхээр яг энэ хууль дээр ийм зүйл байна уу? Хариулсны дараа би тодруулъя. 

Л.Мөнхбаатар: - Ж.Ганбаатар гишүүний асуултад Ерөнхий прокурор хариулах уу? М.Энх-Амгалан прокурор. 4 номерын микрофоныг өгье. 

М.Энх-Амгалан: - Одоогийн энэ хуулиар ямар нэгэн. Үйлчлэхэд ямар нэгэн хүндрэл учрах зүйл байхгүй байгаа. Зүгээр прокурорын байгууллагын зүгээс бол Мөрдөх алба гэсэн юмыг одоо Ерөнхий прокурорын дэргэд байгуулах ёстой гэж үздэг байсан. Энийг маань дэмжээгүй. Одоо Байцаан шийтгэх хууль дээрээ унасан. Энэ хууль дээр мөн одоо Засгийн газраас өргөн мэдүүлэхдээ орж ирж чадаагүй. Байнгын хороон дээр ярьж байгаад энэ саналууд бас унасан. Ийм л асуудал байгаа. Тийм. 

Л.Мөнхбаатар: - Хэлэлцэж байгаа асуудалтай холбогдуулан гишүүд асуулт асууж, хариултаа авлаа. Зарчмын зөрүүтэй саналаар санал хураая. Энэ бол нөгөө гуравны хоёроор дэмжигдэх саналууд байгаа. Санал хураалтдаа гишүүд орох нь байна. 

Монгол Улсын Их Хурлын чуулганы хуралдааны дэгийн тухай хуулийн 23.2.2, 23.2.3-д заасны дагуу хураалгах саналууд. 

Нэг. Төслийн 7 дугаар зүйлийн 7.3 дахь хэсгийн “хувь хүн” гэснийг “хүн, хуулийн этгээд” гэж өөрчилж, 8 дугаар зүйлийн 8.2 дахь хэсгийн “сонирхсон” гэснийг хасах. Санал хураалт. 

Санал 100 хувиар дэмжигдсэн байна. 

Хоёр. Төслийн 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “хоригдож байгаа” гэснийг “хоригдсон” гэж тус тус өөрчилж, 15 дугаар зүйлийн 15.1.7 дахь заалт, 23 дугаар зүйлийн 23.1.9 дэх заалтын “нэн” гэснийг, 23.1.18 дахь заалтын “талаархи” гэснийг тус тус хасах. Санал хураалт. 

Санал 100 хувиар дэмжигдсэн байна. 

Гурав. Төслийн 33 дугаар зүйлийн 33.7 дахь хэсэг, 46 дугаар зүйлийн 46.5 дахь хэсгийн “тухай” гэснийг, 67 дугаар зүйлийн 67.4 дэх хэсгийн “энэ тухай” гэснийг тус тус хасах. Санал хураалт. 

90.0 хувиар санал дэмжигдсэн байна.

Дөрөв. Төслийн 36 дугаар зүйлийн 36.4 дэх хэсгийн “30 хоногийн” гэснийг “1 сарын” гэж өөрчилж, 43 дугаар зүйлийн 43.3 дахь хэсгийн “Монгол Улсын Их Хурал” гэсний дараа “/цаашид “Улсын Их Хурал” гэх/ гэж нэмэх. Санал хураалт. 

Санал 90.0 хувиар дэмжигдсэн байна. 

Тав. Төслийн 45 дугаар зүйлийн 45.1 дэх хэсгийн “ял шийтгүүлж байгаагүй” гэснийг “гэмт хэрэг үйлдэж, гэм буруутайд тооцогдож байгаагүй” гэж өөрчилж, 56, 58, 59, 60 дугаар зүйлийн гарчгийн “Прокурорын” гэснийг тус тус хасах. Санал хураалт. 

Санал 90.0 хувиар дэмжигдсэн байна. 

Зургаа. Төслийн 58 дугаар зүйлийн 58.8 дахь хэсгийн “Бусад байгууллага, албан тушаалтан прокурорын хяналтын ажлыг” гэснийг “шалгах,” гэсний өмнө шилжүүлж, “шаардаж болохгүй” гэснийг “шаардахыг хориглоно” гэж өөрчлөх. Санал хураалт. 

Санал 90.0 хувиар дэмжигдсэн байна. 

Долоо. Төслийн 60 дугаар зүйлийн 60.1, 60.2 дахь хэсгийн “гүйцэтгэж байхдаа” гэснийг “гүйцэтгэх явцдаа” гэж, 60.1 дэх хэсгийн “холбогдох” гэснийг “холбогдон гарах” гэж, 60.2 дахь хэсгийн “тохиолдолд” гэснийг “бол” гэж тус тус өөрчилж, 60.3 дахь хэсгийн “Тавин насанд” гэсний өмнө “Прокурорын тэтгэвэрт гарах насны дээд хязгаар нь 60 нас байх ба” гэж нэмэх. Санал хураалт. 

Санал 90.0 хувиар дэмжигдсэн байна. 

Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу хураалгах санал. 

Нэг. Төслийн 29 дүгээр зүйлийн 29.5 дахь хэсгийг доор дурдсанаар өөрчлөн найруулах:
“29.5.Гэмт хэргийг мөрдөхөд саад учруулахаар, эсхүл хэргийн хөөн хэлэлцэх хугацаа дуусахаар бол уг хүнийг шилжүүлэн өгч болно.” гэсэн. Санал хураалт явуулъя. 
80.0 хувиар санал дэмжигдлээ.
Зарчмын зөрүүтэй санал хурааж дууслаа. Прокурорын тухай хуулийн төслийг эцсийн хэлэлцүүлэгт бэлтгэсэн талаархи. Редакцийн санал байгаа. Найруулгын чанартай ийм саналууд байгаа. Энийг уншиж сонсгоё. 
Нэг. Төслийн 6 дугаар зүйлийн 6.4 дэх хэсгийг доор дурдсанаар өөрчлөн найруулах: 

6.4.Улсын ерөнхий прокурор, түүний орлогч, туслах прокурор, аймаг, нийслэл, дүүрэг, сум буюу сум дундын дагнасан прокурорын газрын Ерөнхий прокурорыг дээд шатны прокурор гэж ойлгоно. 
Хоёр. Төслийн 19 дүгээр зүйлийн 19.4 дэх хэсгийн “оролцогч нараас” гэснийг “оролцогчоос” гэж өөрчлөх. 
Гурав. Төслийн 24 дүгээр зүйлийн 24.1 дэх хэсгийн “ял эдлүүлэх ажиллагаанд хяналтыг” гэснийг “ял эдлүүлэх ажиллагаанд хяналт” гэж өөрчилж, “тавина” гэсний өмнө шилжүүлэх. 
Дөрөв. 25 дугаар зүйлийн 25.1.3, 25.2.6, 25.2.11 дэх заалтын “гүйцэтгэх ажил, мөрдөн шалгах нууц ажиллагааны” гэснийг “мөрдөн шалгах нууц ажиллагаа, гүйцэтгэх ажлын” гэж. 25.2.1, 25.2.3 дахь заалтын “гүйцэтгэх ажлын болон мөрдөн шалгах нууц ажиллагааны” гэснийг “мөрдөн шалгах нууц ажиллагааны болон гүйцэтгэх ажлын” гэж, 25.2.8, 25.2.10 дахь заалтын “гүйцэтгэх ажил, мөрдөн шалгах нууц ажиллагаа” гэснийг “мөрдөн шалгах нууц ажиллагаа, гүйцэтгэх ажил” гэж, 25 дугаар зүйлийн гарчгийн агуулгатай нийцүүлэн өөрчлөх. 
За энэ дөрөв дэх редакци бол орохгүй юм байна. 
Төслийн 23.1.18, 29.1.3, 30.1.2 дахь заалтын “олон улсын” гэсний өмнө “Монгол Улсын” гэж нэмэх. 
Тийм. Дөрөв, тав, зургаа дахь саналууд бол шаардлагагүй юм байна. 
Ингээд редакцийн шинжтэй найруулгын саналыг сонслоо. 
За Прокурорын тухай хуулийн шинэчилсэн найруулгын төслийг чуулганы нэгдсэн хуралдаанд танилцуулж батлуулахыг дэмжье гэсэн саналын томъёоллоор санал хураая. 
Санал 90.0 хувиар дэмжигдлээ. 
Хоёр дахь санал хураалтыг явуулъя. Прокурорын байгууллагын тухай хууль хүчингүй болсонд тооцох тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 
Санал 90.0 хувиар дэмжигдлээ. 
Гурав дахь санал хураалтыг явуулъя. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 
Санал 90.0 хувиар дэмжигдлээ. 
Хоёр. Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төсөл /Засгийн газар 2017.04.18-ны өдөр өргөн мэдүүлсэн, эцсийн хэлэлцүүлэг/
Дараагийн хэлэлцэх асуудалдаа оръё. Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуулийн төслүүдийн эцсийн хэлэлцүүлгийг хийе. 
Төслийн эцсийн хэлэлцүүлэгт бэлтгэсэн талаархи танилцуулгыг Улсын Их Хурлын гишүүн Х.Нямбаатар танилцуулна. 
Х.Нямбаатар: - Байнгын хорооны дарга, эрхэм гишүүд ээ, 
Монгол Улсын Засгийн газраас 2017 оны 4 дугаар сарын 18-ны өдөр Улсын Их Хуралд өргөн мэдүүлсэн Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2017 оны 5 дугаар сарын 31-ний өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
Ажлын хэсэг 2017 оны 6 дугаар сарын 05-ны өдрийн хуралдаанаараа дээрх хуулийн төслүүдийг эцсийн хэлэлцүүлэгт бэлтгэн төслийн нэр томъёог жигдэлж, төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг дэмжиж нэмж тусган эцсийн хувилбарын төслийг бэлтгэлээ. 
Түүнчлэн Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу холбогдох зарчмын зөрүүтэй саналын томъёоллыг Байнгын хорооны хуралдааны эцсийн хэлэлцүүлэгт бэлтгэн боловсрууллаа. 
Байнгын хорооны эрхэм гишүүд ээ, 
Шүүхийн шийдвэр гүйцэтгэх тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хувилбарын төсөл болон зарчмын зөрүүтэй саналыг хэлэлцэн шийдвэрлэж өгөхийг Та бүхнээсээ хүсье. 
Анхаарал тавьсанд баярлалаа. 
Л.Мөнхбаатар: - Х.Нямбаатар гишүүнд баярлалаа. Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. 
Улсын ерөнхий прокурорын орлогч Г.Эрдэнэбат, Хууль зүй, дотоод хэргийн яамны Төрийн нарийн бичгийн дарга Г.Баясгалан, Шүүхийн шийдвэр гүйцэтгэх ерөнхий газрын дарга Ц.Амгаланбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Шүүхийн шийдвэр гүйцэтгэх ерөнхий газрын дэд дарга Г.Туулхүү, Хууль сахиулах их сургуулийн Шүүхийн шийдвэр гүйцэтгэх сургуулийн захирал Н.Гантулга, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Я.Жавхлан. 
Төслийн эцсийн хэлэлцүүлэгт бэлтгэсэн танилцуулгатай холбогдуулан асуух асуулттай гишүүн байна уу? За алга байна. О.Батнасан гишүүн юугаа дарчих. 
О.Батнасан: - За баярлалаа. Шүүхийн шийдвэр гүйцэтгэх тухай хуулийн шинэчилсэн найруулгын төслийг дэмжиж байгаа. Нэг асуулт байна. Энэ албан тушаалтнуудын шалгуурыг бол тавьсан юм шиг байгаа юм. Хуулийн төслөөс харахад. Удирдах албан тушаалтнуудын шалгуур гэж юм байна уу? Дөнгөж сая бид нар Прокурорын тухай хуулийг эцсийн хэлэлцүүлэгт шилжүүлж байна. 
Улсын ерөнхий прокурор, орлогч прокурор нэг хуулийн байгууллагад 10 жил ажилласан. 10-аас доошгүй жил ажилласан, 35 нас хүрсэн хүнийг. Прокуророор ажилласан хүнийг гэж байгаа юм шүү. Бид хууль дээрээ. Улсын ерөнхий прокурор, орлогч прокуророор тавьж болно гэсэн ийм заалт ороод явж байна. Энэ хуулийн төсөл дээр энэ удирдах албан тушаалтнуудын шалгууртай холбоотой заалт бол байхгүй байгаад байгаа. 
Энэ цаанаа ямар учиртай вэ гэхээр төрийн алба бол мэргэшсэн байх ёстой. Чадавхуйн зарчимтай байх ёстой. Мерит тогтолцоог бид энд бас авч үзэх хэрэгтэй. Төрийн албаны хууль маань хэлэлцүүлгийн шатанд явж байгаа. Төрийн албыг одоо мэргэшсэн чадавхжуулахын тулд энэ албан тушаалтнуудын шалгуурыг нэлээн сайн тавьж өгөх шаардлагатай байгаа. Ийм шалгуур байна уу гэсэн ийм асуулт байгаа юм. 
Л.Мөнхбаатар: - О.Батнасан гишүүний асуултад Г.Баясгалан дарга хариулах уу? Микрофон 3. 
Г.Баясгалан: - О.Батнасан гишүүний асуултад хариулъя. Шүүхийн шийдвэр гүйцэтгэх тухай энэ хуульд бол шүүхийн шийдвэр гүйцэтгэх байгууллагын албан хаагчийн нийтлэг шаардлагыг тусгасан байгаа. 270 дугаар зүйл дээр байгаа. Зүгээр яг удирдах албан тушаалтны хувьд бол тусгайлсан тэдэн жил ажилласан гэдэг юм уу тийм шалгуур бол яг энэ Шүүхийн шийдвэр гүйцэтгэх хуулиар тавиагүй. Төрийн албаны хуулийн нийтлэг тавигдах шаардлагынхаа хүрээнд зохицуулна гэсэн ийм байдалтайгаар хуулийн төслийг боловсруулсан байгаа. 
Л.Мөнхбаатар: - О.Батнасан гишүүн тодруулъя. 
О.Батнасан: - Ялангуяа энэ тусгай субъектын удирдах албан тушаалтнуудын шалгуур байх ёстой юм л даа. Мөчир болгон дээр суудаг болжмор шиг өөр байгууллагаас нэг хүн ирээд л дарга хийгээд байх юм бол таны энэ байгууллагын чинь үйл ажиллагаа сайжрах юм уу? Би зүгээр тавигдсан албан тушаалтныг голж шилж байгаа даа хэлж байгаа юм биш л дээ. 
Бусад тусгай субъектуудтай холбоотой хуулиудын чинь төсөл дээрээ удирдах албан тушаалтны шалгуур нь байж байдаг. Ганцхан Шүүхийн шийдвэр гүйцэтгэх байгууллагын тухай хууль дээр энэ шалгуур байдаггүй онцлог нь юу вэ? 
Төрийн албаны хуулийг бол ойлгож байгаа. Тэр бол шалгууртай. Гэхдээ энэ чинь бол ямар ажил хийдэг байгууллага билээ гэдгээ бид бодож үзэх хэрэгтэй л юм шиг байгаа юм. Энэ шалгуурыг тавьж оруулах боломж, нөхцөл байна уу? Тавигдсанаараа одоо буруутгах гээд байгаа шалтгаан юу байна. Тэр талаар нэг хэлж өгөөч та. 
Л.Мөнхбаатар: - Г.Баясгалан дарга тодруулж хариулах уу? 3 номерын микрофоныг өгье. 
Г.Баясгалан: - Гишүүний асуултад хариулъя. Ер нь бол зүгээр тодорхой шалгуур бол тавьж бололгүй яах вэ. Зүгээр энэ хуулийн төслийг боловсруулсан ажлын хэсгийн хувьд, Засгийн газрын хувьд бол энэ дээр тусгайлсан шаардлага бол тавих шаардлагагүй л гэж үзсэн л дээ. 
Л.Мөнхбаатар: - О.Батнасан гишүүн тодруулах юм уу? За О.Батнасан гишүүн. Тийм. Дэгээрээ бол нэг л тодруулах байх. Гэхдээ О.Батнасан гишүүн тодруулчих. 
О.Батнасан: - Гэхдээ энэ чинь ноцтой асуудал шүү дээ. Яагаад гэхээрээ наад Шүүхийн шийдвэр гүйцэтгэх байгууллагын тухай хууль дээр чинь удирдах албан тушаалтан, орлогч нь цэргийн дээд цол олгоно гээд орж байгаа. Тэр орж байгаа юу? Тэр заалт. Цэргийн дээд цол олгох гэж байгаа байгууллагын удирдах албан тушаалтан дээр шалгуур тавихгүйгээр явна гэдэг бол бас хэцүү шүү дээ. Одоо тэгээд маргааш зүгээр нэг жирийн байсан нөхөр очоод л генералын мөрдэс зүүгээд явах нь байна шүү дээ. 
Ийм хуулийн төсөл дээр ийм гол ажил хийх шалгуур үзүүлэлтийг орхичихоод, албан тушаалтныхаа шалгуурыг орхичихоод байж байна гэдэг бол харамсалтай л байна. 
Л.Мөнхбаатар: - За санал гэж ойлголоо. Ц.Нямдорж сайд асуулт асууя. Микрофоныг өгөөрэй. 
Ц.Нямдорж: - Тэр нэг дэд дарга нар нь генерал байна гэсэн юмаа хасаж оруулж ирсэн үү? Нэгдүгээрт. Эсвэл хэвээрээ ороод ирэв үү? Би та нарыг энэ дарга нь байдаг л юм байгаа биз. Бусад нь хэрэггүй гэж хэлсэн байхаа. Энэ цагдаатай, зэвсэгт хүчинтэй маргалдаад байж хэрэггүй байгаа юм. Жаахан даруухан байж сурах хэрэгтэй. 
Хоёрдугаарт, энэ нөгөө нэг дайн, дайн бүхий байдал энэ тэр чинь хасагдаж орж ирж байгаа биз дээ. Онц байдлын үед зэвсэгт хүчинд дэмжлэг үзүүлнэ гэсэн юм энд ороод ирсэн байх юм. Энэ чинь зэвсэгт хүчинд дэмжлэг үзүүлдэг байгууллага биш шүү дээ. Хаалттай нөхцөлд өөр дээр нь юм гарахгүй байхыг л, өөрийнхөө аюулгүй байдлыг л хангадаг газар шүү дээ наадах чинь. Энэ зэвсэгт хүчин, цэрэг дайнтай холбоотой юм энд юу ч байх ёсгүй. 
Энэ чинь шүүхийн тогтоолоор шийтгүүлсэн хүмүүс ял эдэлдэг газар шүү дээ. Тэгээд энийг чинь онцгой байдал, дайн, дайн бүхий байдалтай холбоод ирэхээр чинь юу гэж үзэх юм. Үүнийгээ хассан уу? Ийм хоёр асуулт байна. Энэ хоёр юм цаашаа явах юм бол Г.Баясгалан. Наад хууль чинь явахгүй шүү. Энэ хоёр дээр хариулт өг. Байнгын хороон дээрээ тэр олон генералаа ярь гэж хэлсэн байхаа. 
Тэгээд одоо цэргийн генерал байх юм уу. Нөгөө цагдаагийн генерал байх юм уу гэдэг чинь бас асуудал үүсгэчихээд байгаа юм. Цагдаагийн генерал гэдэг цол гаргаад ирсэн чинь сая тэр цэргийн цол олгох үеэр Ерөнхийлөгч цол олгоогүй юм билээ шүү дээ, цагдаагийнханд. Тэгээд яагаад олгоогүй гэдэг асуудал яригдсан чинь би бол зэвсэгт хүчний генералын цол олгох Үндсэн хуулийн эрхтэй. Энэ цагдаагийн генерал гэдэг юм чинь биш ээ. Хэрвээ би ийм шийдвэр гаргах юм бол Үндсэн хууль зөрчсөн болно гэж хэлсэн гэж би дуулсан. Тэр бодоод байхад тэр Ерөнхийлөгчийн байр суурь зөв юм шиг надад ойлгогдсон шүү. Яах вэ тэр ажлын хэсэг дээр нь зүтгүүлээд элдэв юм болоод байхаар нь л явуулчихсан юм л даа. 
Тэгэхээр энэ цолтой холбоотой ийм хоёр асуудал байна. Тэр онцгой байдлын юм байна. Онцгой нөхцөл байдал үүссэн тохиолдолд наад хорих ангийн чинь гадна тал, дотно талыг нь бүр тас хаах ёстой юм. Юун яасан зэвсэгт хүчинд дэмжлэг үзүүлнэ гэж ямар юм байдаг юм. Харин болохоо байсан цагт зэвсэгт хүчин нь тэнд очиж үүрэг гүйцэтгэнэ үү гэхээс биш. Дийлэхээ байсан цагт. Энэ их сонин юм хийгээд байгаа юм. Нэг ийм юм ойлгохын тулд жаахан тархитай л байх ёстой юм л даа. Энэ тархины ажиллагаа ер нь хаашаа яваад байна вэ гэдэг. Сүүлийн үед би их эргэлзэж байгаа шүү. 
Л.Мөнхбаатар: - Ц.Нямдорж сайдын асуултад хариулъя. Хэн хариулах вэ? За Г.Баясгалан дарга хариулах уу? 3 номерын микрофон өгье. 
Г.Баясгалан: - Ц.Нямдорж гишүүний асуултад хариулъя. Тэр дайн болон дайн бүхий байдлын үед гэдгийг бол хасаад томъёолоод оруулж ирсэн байгаа. Одоо санал хураагдана. 
Цэргийн дээд цолтой байна гэсэн хуулийн заалт байгаа. Энэ дээр ажлын хэсгийн гишүүд яриад санал оруулаагүй байгаа. Цэргийн дээд цолтой байна гэж орж байгаа. Одоо өмнө нь хураагдсан санал л даа. Анхны хэлэлцүүлгээр. 
Л.Мөнхбаатар: - Ц.Нямдорж сайд тодруулъя. За. 
Ц.Нямдорж: - Энийг би Их Хурал удирдаж байсан шүү дээ тэр үед чинь. Тэгээд би та нарт хэлсэн шүү дээ. Дарга нь ойлгогдож байна. Бусдыг нь болио гэсэн шүү дээ. Тийм чиглэл өгчихөөд байхад зөрөөд энэ олон генерал оруулж ирж байгаа чинь утгагүй байна шүү дээ. Жаахан даруухан байсан нь дээр дээ. Өөдөөс хараад сууцгааж байна та нар. Яасан их цолонд дуртай юм. Дарга чинь байхад хангалттай. Дарга байх уу, үгүй юу гэдэг асуудал яригддаг юм шүү дээ хөө. Нарийн ярих юм бол. Тэгээд яах вэ даргыг нь бол байж болох юм гэж үзэж байгаа юм. Одоо цолыг өгчихсөн юм. 
За байз, миний мэдэхийн Ж.Содном генерал. Нэг гаралтай Л.Гарамжил генералтай байсан. Дараа нь одоо энэ Ц.Амгаланбаяр болчихоод байгаа. Өөр хэн байлаа.
Л.Мөнхбаатар: - За гишүүд асуулт асууж, хариулт авлаа. За ингээд ажлын хэсгээс гарсан зарчмын зөрүүтэй саналаар санал хураая. 
Төслийн 12 дугаар зүйлийн гарчгийн “гүйцэтгэх” гэснийг “гүйцэтгэгчийн” гэж, 15 дугаар зүйлийн 15.5 дахь хэсгийн “хоногт” гэснийг “өдөр” гэж тус тус өөрчилж, 27 дугаар зүйлийн 27.2.5 дахь заалтын “дагуу” гэсний дараахь “гаргасан” гэснийг хасах. Санал хураалт. 
Санал 100 хувь дэмжигдсэн байна. 
Хоёр. Төслийн 18 дугаар зүйлийн доор дурдсан агуулгатай 18.1.5 дахь заалтыг хасаж, 19 дүгээр зүйлийн 19.1 дэх хэсэг, 122 дугаар зүйлийн 122.5 дахь хэсгийн “6.2.6, 6.2.7-д” гэснийг, 19 дүгээр зүйлийн 19.3 дахь хэсгийн “6.2.7-д” гэснийг “6.2.6-д” гэж тус тус өөрчлөх:

“18.1.5.энэ хуулийн 6.2.7-д заасан шийдвэр хуулийн хүчин төгөлдөр болсноос хойш 1 жил.” гэж өөрчлөх. Санал хураалт. 

Санал 100 хувиар дэмжигдсэн байна. 
Гурав. Төслийн 38 дугаар зүйлийн 38.6 дахь хэсгийн “Эрх залгамжлуулагч,” гэснийг хасаж, 39 дүгээр зүйлийн 39.1.3, 43 дугаар зүйлийн 43.1.1 дэх заалтын “хэрэг бүртгэгч, мөрдөн байцаагч” гэснийг “мөрдөгч” гэж тус тус өөрчлөх. Санал хураалт. 
Энэ санал 100 хувиар дэмжигдсэн байна. Энэ саналууд бол нөгөө дэгийнхээ хуулиар гуравны хоёроор явж байгаа саналууд байгаа шүү. 
Дөрөв. Төслийн 44 дүгээр зүйлийн 44.2.13 дахь заалт, 59 дүгээр зүйл, 271 дүгээр зүйлийн 271.3.4 дэх заалтын “, цагаачлах” гэснийг тус тус хасаж, 187 дугаар зүйлийн 187.1.1 дэх заалтын “зорчих, цагаачлахыг” гэснийг “зорчихыг” гэж өөрчлөх. Санал хураалт. 
Санал 72.7 хувиар дэмжигдсэн байна. 
Тав. Төслийн 52 дугаар зүйлийн 52.4 дэх хэсгийн “хэрэгжүүлэх” гэсний дараахь “хугацааг” гэснийг хасаж, 53 дугаар зүйлийн 53.1 дэх хэсгийн “этгээд нь” гэсний дараа “төлбөр төлөгчийн” гэж нэмж, 62 дугаар зүйлийн 62.2 дахь хэсгийн “саналыг” гэсний дараахь “хүлээн авч” гэснийг хасах. Санал хураалт. 
Санал 100 хувиар дэмжигдлээ. 
Зургаа. Төслийн 92 дугаар зүйлийн 92.1 дэх хэсгийн “ял эдэлж байгаа хорих ангийн захиргаанд цалин хөлснөөс суутгал хийх мэдэгдэл хүргүүлнэ.” гэснийг “хөдөлмөрийн хөлснөөс суутгал хийх тухай мэдэгдлийг ял эдэлж байгаа хорих ангийн захиргаанд хүргүүлнэ.” гэж, 92.3 дахь хэсгийн “цалин” гэснийг “хөдөлмөрийн” гэж өөрчлөх. Санал хураалт. 
Санал 90.9 хувиар дэмжигдлээ. 
Долоо. Төслийн 144 дүгээр зүйлийн 144.1 дэх хэсгийг доор дурдсанаар өөрчлөн найруулах:

“144.1.Зөрчлийн тухай хуульд заасны дагуу шүүхийн шийдвэрээр оногдуулсан баривчлах шийтгэлийг шүүхийн шийдвэр гүйцэтгэх байгууллага гүйцэтгэнэ.” Санал хураалт. Санал хураалтыг түдгэлзүүлье. Ж.Ганбаатар гишүүн асууя. За О.Баасанхүү гишүүн. 
Ж.Ганбаатар: - Би бас нөгөө чуулган дээр асуугаад байсан. Энэ баривчилж байгаа Зөрчлийн тухай хуулийг зөрчсөн хүмүүсийг баривчилж байгаа хүмүүсээ хаана хорих билээ гэж. Тэгээд тодорхой хариулт аваагүй байсан л даа. Тэгээд дараа нь бас тодруулъя гэж бодож байна. Хаана хорих билээ. 
Л.Мөнхбаатар: - Ж.Ганбаатар гишүүний асуултад Ц.Амгаланбаяр дарга хариулъя. 1 номерын микрофоныг өгье. 
Ц.Амгаланбаяр: - Захиргааны журмаар баривчлагдаж байгаа улсуудыг Улаанбаатар хотод Шүүхийн шийдвэр гүйцэтгэх байгууллага хариулцаж энийг хийнэ. Орон нутагт бол энийг 2023 он хүртэл цагдаагийн байгууллага хариуцаж хийхээр байгаа. Яагаад гэвэл хүн хүч, тэнд байгаа орон байрнаасаа шалтгаалаад эдийн засаг, материаллаг баазаасаа шалтгаалаад цагдаагийн байгууллага хийхээр одоо ингээд тохиролцоод Хууль зүйн яаман дээрээ мөн ажлын хэсэг дээр тохиролцоод одоо ингээд шийдсэн байгаа. Үүнийгээ бид нар бас дагаж мөрдөх хууль дээрээ үүнийгээ хийгээд өгөөчээ гээд. 2023 он хүртэл энэ үйл ажиллагааг бид нар үе шаттайгаар шилжүүлж авах ийм үйл ажиллагаануудыг гүйцэтгээд явах юм байгаа юм. 
Л.Мөнхбаатар: - Болсон уу? Тодруулах уу? За Ж.Ганбаатар гишүүн тодруулъя. 
Ж.Ганбаатар: - Би зүгээр санаа зовж байгаа юм нь зүгээр Эрүүгийн хууль зөрчсөн хүмүүстэй хамт уу, үгүй юу гэдгийг л асуух гээд байгаа байхгүй юу. Тийм. Тэрийг л ялгааг нь хэлчихвэл одоо санаа амрах гээд байна л даа. Тийм. Тэр дээр хариулт сонсох гээд байгаа юм. 
Л.Мөнхбаатар: - Ц.Амгаланбаяр дарга хариулъя. 1 номерын микрофон. 
Ц.Амгаланбаяр: - Энэ бол хоёр тусдаа. Эрүүгийн гэмт хэрэг үйлдэж шүүхээс хорих ял шийтгэгдсэн улсууд бол хорих ангиуддаа ял эдэлнэ. Захиргааны журам зөрчиж захиргааны журмаар одоо баривчлах ял шийтгүүлсэн улсууд бол тусдаа баривчлах байранд ял эдэлнэ. Хороондоо хольж нийлэх юм ерөөсөө байхгүй. 
Л.Мөнхбаатар: - Үе шаттайгаар шийднэ гэж байгаа юм байна. Тийм ээ. За. 2020 он хүртэл гэж байгаа юм байна. 2023 он хүртэл. За О.Баасанхүү гишүүн асуултаа асууя. 
О.Баасанхүү: - Энэ эрх зүйн шинэчлэл гэдэг маань уг нь 4 юмыг багтаадаг юм л даа. Хууль тогтоомжийн шинэчлэл, санхүүгийн шинэчлэл, техникийн шинэчлэл, хүний одоо юу гэдэг юм боловсон хүчний шинэчлэл. Энэ 4 байж л уг нь эрх зүйн шинэчлэл явах ёстой юм. 
Бид ч яах вэ одоо ингээд хууль тогтоомжийн шинэчлэл хийх гээд юмаа батлаад байдаг. Одоо нөгөө миний асуух гээд байгаа юм. Сая одоо прокурор дээр бол бас л одоохондоо ингэе. Дараа нь гээд байгаа байхгүй юу. Зөрчлийн хууль, Эрүүгийн хууль, ял шийтгэлийн олон төрөл бий болсон юм чинь одоо энэ шүүхийн шийдвэр биелүүлэх байгууллагын орон тоо нэмэгдэх үү? Төсөв санхүү нэмэгдэх үү? Одоо тодорхой зорчих эрх хязгаарлах гээд нэг юм яваад өглөө. За тодорхой одоо юу гэдэг юм баривчлах гээд. Одоо 2023 он хүртэл яах вэ цагдаад ацаглах л юм байна л даа. Ер нь хууль бол тэр шүүхийн шийдвэрийн байгууллага чинь шүүхийн шийдвэрийг биелүүлдэг байгууллага биз дээ. Цагдаа цагдаагаа, шүүхийн шийдвэр шүүхийн шийдвэрээ л биелүүлэх ёстой шүү дээ. Тэгэхээр чинь одоо ингээд нэг аргалсан байдлаар явах юм бол энэ чинь хэцүү болчихоод байгаа юм. 
Дээрээс нь одоо яг энэ техникийн бололцоонууд байна уу? Одоо бид энэ хуулийг батлаад л явангуут нөгөө цахилгаан гав ч гэдэг юм уу, электрон чип ч гэдэг юм уу юу байдаг юм одоо энэ нөгөө зорчих эрхийг хязгаарлана гэдэг чинь нэг юм байгаад байна шүү дээ. Гэр бүлийн хүчирхийллийн хууль, энэ тэр гээд. 
Дээрээс боловсон хүчин одоо танайд хангалттай байгаа юу? Миний ойлгож байгаагаар бол одоо ялангуяа энэ торгох ял, одоо зөрчлийн хууль гээд хоёр зуун хэдэн юмыг оруулж ирээд л прокурор одоо хянаад л, тэгээд шүүхээр бүгдийг нь шийдэх юм билээ. Шийдэж байгаа юм чинь бүгдийг нь та нар биелүүлэх гээд л явна л даа. Иргэний хариуцагчийн зөрчлийг шийдэх гээд нэлээн явдаг байсан. Одоо захиргааны хариуцлагын зөрчлийг шийдэх гээд явах ийм нөхцөл байдлыг та нар ер нь тооцож үзсэн үү энэ дээр. Захиргааны зөрчил чинь одоо ерөөсөө та нар шийднэ. Яагаад гэвэл шүүхийн шийдвэр л гарч байгаа учраас. Тийм биз. 
Тийм учраас энэ дээр ямар тооцоо судалгаа байгаа юу? Энэ хууль орж ирж байгаа юм чинь техникийн тооцоо, дээрээс нь санхүүгийн тооцоо, нэмэгдэх нөхцөл байдлууд байгаа юу гэдгийг би нэг тодорхой асуумаар байна. Баярлалаа. 
Л.Мөнхбаатар: - О.Баасанхүү гишүүний асуултад хэн хариулах вэ? Ц.Амгаланбаяр дарга. 1 номерын микрофон өгчих. 
Ц.Амгаланбаяр: - За захиргааны зөрчил бол одоогийнхоо процессоор л явж байгаа шүү дээ. Улсын байцаагч асуудлыг нь шийднэ. Тэгээд шийдэж чадахгүй бол шүүхээр шийдвэр гаргаад одоо тэгээд манайх шүүхийн шийдвэрийг бол захиргааны журмаар баривчлах ялыг эдлүүлж шийдвэрлүүлнэ гээд. 
За шинэ хуулиар бол яах арга байхгүй шинэ төрлийн ял орж ирсэн. Энэ бол зөрчих хөдөлгөөнийг хязгаарлах тийм ял байгаа. 
Хөрөнгө мөнгө, боловсон хүчний нөөцийн талаар бол яг одоо өнөөдрийн байдлаар бол энэ хууль батлагдаж хэрэгжсэнээр боловсон хүчний хүн хүч нэмэгдээд илүү юм шаардаад байх юм байхгүй. Энэ зорчих эрхийг хязгаарлах ял маань бол 2019 оны 01 сарын 01-нээс эхэлж хэрэгжинэ гэж одоо бид нар энэ хуульдаа оруулж байгаа. Тэр хүртэл бол бид нар бэлтгэл ажлаа хангаад хяналтынхаа төв эднээсээ бол байгуулаад одоо бэлтгэл ажлаа хангах юм байгаа юм. Энэ хүртэл бол одоо ямар нэгэн хүн хүчний шаардлага бол байхгүй. Харин 2019 оны 01 сарын 01-нээс эхлээд тодорхой энэ чиглэлээр ажиллах хүн хүчний асуудал бол зайлшгүй гарч ирнэ. Энэ хуульд заасантай холбогдуулаад. 
Л.Мөнхбаатар: - Хууль батлагдан гарсантай холбогдуулан нэмэлт зардал гарахгүй гэж хариулж байгаа юм байна. Тийм ээ. О.Баасанхүү гишүүн тодруулъя. 
О.Баасанхүү: - Одоохондоо бол гарахгүй байх. Тэгэхдээ гарна л даа. Энэ хуулиа хэрэгжихээр гарна гэдгийг нь та нар протоколд хэлж өгөхгүй бол огт гарахгүй юмыг л бид батлаад байгаа юм шиг яриад байж болохгүй л дээ. Дараа нь төсөв нэмэхэд энэ чинь түвэгтэй. 
Хоёрдугаарт нь, миний бас нэг асуух гээд байгаа зүйл болохоор одоо Захиргааны зөрчил хянан шийдвэрлэх тухай хуулиа харах хэрэгтэй л дээ. Торгох ялаа, одоо торгох шийтгэлээ биелүүлэхгүй бол баривчлахаар солино гээд байж байгаа. Тэр чинь тэгээд л автоматаар л одоо танай ачаалал нэмэгдэнэ шүү дээ. Дээрээс нь одоо Захиргааны зөрчлийг хянан шийдвэрлэх тухай хууль дээр чинь одоо шүүх бараг 70, 80 хувь нь шүүхээр шийдүүлэх байгаа. Прокурорын хяналтад байна гэж байна. Тэгээд шүүхээр шийдүүлэх байгаа. 
Тэгэхээр энэ хэмжээгээрээ та нарын одоо юу гэдэг юм үүрэг роль өөр болоод явчихна л даа. Зөвхөн хорих байгууллага биш. Иргэний хариуцагчийн тухай байна. Гэр бүлийн хүчирхийлэл дээр та нар орно. За дээрээс нь одоо ингээд захиргааны зөрлийн бараг 70, 80 хувь нь танай байгууллагын үүрэг роль орохоос өөр аргагүй байгаа. Энэ дээрээ та нар судалгаа хийж…/минут дуусав/
Л.Мөнхбаатар: - О.Баасанхүү гишүүн ээ, сүүлийнх бол санал юм байна. Тийм ээ. За. Ц.Нямдорж сайд асуултаа асууя. 
Ц.Нямдорж: - Одоо та нар юу л яриад байна даа. Наад хуулиуд чинь одоо ингээд 7 сарын 01-нээс нэг ижил стандартаар мөрдөгдөөд эхэлнэ шүү дээ. Тэрэнд одоо янз янзын цаг хугацаа зохицсон дотоод зохицуулалт байхгүй шүү дээ. Гэтэл та нар чинь заримыг нь болохоор 22 хоног хүртэл алаг цоохор явна. Заримыг нь 2019 он хүртэл ингэнэ тэгнэ. Мөнгө нэхэхгүй ч гэнэ үү. Тийм юм яриад байх юм. Тийм юм болохгүй шүү дээ. Дэндүү ойлгомжтой асуудал шүү дээ. Наана чинь хууль нь хэрэгжээд эхлэнгүүт нь нэг л стандарт, нэг л баривчлах шийтгэл ногдуулах дэглэм хөдөлнө шүү дээ. Үүнийгээ дотор нь ярьсан юм уу? Хариулт чинь нэг л амьдралаас хол сонсогдоод байна шүү дээ. 
Тэгээд 2022 он хүртэл баривчлахыг цагдаа гүйцэтгэнэ гээд хэлчихэв үү. Тийм зохицуулалт хаана байгаа юм. Хэрвээ суурь хуульд чинь шийдвэр гүйцэтгэх байгууллага гүйцэтгэнэ гээд биччихсэн байгаа бол тэрний завсар тэрийг өөрөөр тайлбарлах заалт байхгүй шүү дээ хөө. Ийм ийм л юм ярьцгаагаад байх юм. Та нар ажлын хэсэг дээр ер нь хэр зэрэг ойлголцсон юм бол доо. Их түвэгтэй шүү дээ энэ чинь. 
Тэгээд одоо тэр 2019 он хүртэл орон тоо нэхэхгүй гэдэг чинь худлаа шүү дээ. Шууд хэрэглээд эхлэх юм бол хүссэн ч хүсээгүй ч орон тоо нэхэгдээд л эхэлнэ шүү дээ. Орон тоо ер нь яриад л байгаа шүү дээ. Анх Засгийн газар санал оруулж ирчихээд тайлбар хийж байхдаа ер нь бол орон тоо шаардагдаад байгаа юм. Гэсэн ч эдийн засгийн хүндрэлтэй байгаа учраас одоохондоо шаардахгүй гэсэн юм яриад тайлбар хийгээд байсан. Тийм юм байдаггүй шүү дээ. Энэ юм чинь хэрэгжээд эхлэнгүүт нөхцөлгүйгээр энэ хуулийн заалт чинь хэрэгжих л юм шаардана шүү дээ. 
Хэрвээ 2022 он хүртэл энэ захиргааны журмаар хийх шүүхээс ногдуулсан шийтгэлийг цагдаа гүйцэтгэх гэж байгаа юм бол одоо хууль дотроо цагдаа гүйцэтгэнэ гэдгээ хийж өгөөд л 2022 онд бэлтгэлийг нь хангаж байгаад шийдвэр гүйцэтгэлд шилжүүлэх шийдвэр гаргана шүү дээ хөө. Тэрнээс одоо шийдвэр гүйцэтгэл гүйцэтгэнэ гэж биччихээд 2022 он хүртэл яаж ч магадгүй гэж бичиж. Тийм юм байж болохгүй шүү дээ. Үүнийгээ та нар сайн яриарай. Тайлбар чинь ерөөсөө болж өгөхгүй байна. Энэ наад бид нарын хэрэглэдэг хууль чинь шууд гарын үсэг зураад л явсан бол хаашаа ч хөдөлдөггүй эд шүү дээ. Орон тоо шаардагдах бол өгөхөөс өөр аргагүй болно. Шийдвэр гүйцэтгэх байгууллага гүйцэтгэх боломж одоохондоо бүрдээгүй байгаа. Тэр нь ч үнэн. Тийм юм бол цагдаа гүйцэтгэнэ гэдгийг л энэ дотор бичсэн байх ёстой шүү дээ. 
Л.Мөнхбаатар: - Их хоёр тодорхой зүйл асуугаад байна шүү дээ. Тийм ээ. Баривчлах шийтгэлийг шүүхийн шийдвэр хэрэгжүүлнэ. Гэхдээ цагдаагийн байгууллага бас тодорхой хугацаанд гүйцэтгэхээр ийм зохицуулалт байгаад байна. Үүнийгээ бодит нөхцөл байдал дээрээ ямар байгаа юм. Аймгуудад шүүхийн шийдвэр гүйцэтгэх байгууллагуудад нь тийм бололцоогүй болохоор ингэж байгаа юм уу? Энэ талаараа нэгдүгээрт тайлбар өгөөч гэж байх шиг байна. 
Хоёрдугаарт, тэр зорчих эрхийг хязгаарлах одоо тэр ял бол 2019 оноос гээд байгаа. Энэ талаараа нэг тодорхой тайлбар өгөөд нэг мөр болчихооч. Тийм. За ингээд энэ дээр хэн тайлбар өгөх вэ? Г.Баясгалан дарга. Б.Амгаланбаяр дарга. Г.Баясгалан дарга. 3 номер. Дараа нь. 
Г.Баясгалан: - Ц.Нямдорж гишүүний асуултад хариулъя. Сая яриад байгаа хугацаанууд бол нөгөө тухайн хуулийг дагаж мөрдөх журмын тухай хуульд байгаа юм л даа. Эрүүгийн хуулийг дагаж мөрдөх журмын тухай хуульд бол 2019 оноос зорчих эрх хязгаарлах ялыг хэрэглэнэ гээд. 
Одоо энэ хэлэлцэж байгаа Шүүхийн шийдвэр гүйцэтгэх тухай хуулийг дагаж мөрдөх журмын тухай хуульд саяын таны асууж байгаа тэр 2023 он хүртэл ингээд тусдаа байя гээд. Тэгэхдээ энэ бол энд яригдсан. Ер нь Засгийн газраас өргөн мэдүүлсэн төсөлд бол уг нь яг саяын таны хэлснээр байсан юм. Тэгэхээр нэгэнт ерөнхийдөө зарчмын хувьд Шүүхийн шийдвэр гүйцэтгэх байгууллагад хариуцуулах гэж байгаа бол хуулиа тэгж хийгээд дагаж мөрдөх журмын тухай хуульдаа бол ямар хугацаанд одоо шилжилтийн хугацаатай байх юм гэдгээ тодорхойл гээд тэгээд 2023 гэсэн хугацаа тавьчихаад байгаа юм л даа. 
Тийм учраас тэр хугацаанууд бол ерөнхийдөө хуульд байгаа. Тэгэхдээ энэ өөрөө эх хуульдаа биш дагаж мөрдөх журмын тухай хуульдаа байгаа. 2019 он гэсний хувьд бол ерөнхийдөө зорчих эрхийг хязгаарлах манай хувьд харьцангуй шинэ. Бүгд Найрамдах Солонгос Улсын Засгийн газартай хамтраад энэ ялыг хэрэгжүүлэх ажлыг бол эхэлсэн. Төсөл нь хэрэгжээд эхлээд явж байгаа. Тэр хүртэл хугацаанд хяналтын төв байгуулах, зарим нэг тэр цахим гав хэрэглэх тэр юмнуудыг бэлдье гэж байгаа. Яг хэрэгжүүлэх дээрээ бол бас тодорхой орон тоо шаардлагатай гэдгийг сая Ц.Амгаланбаяр дарга хэлсэн. Ийм л байдалтай байгаа юм. Тийм учраас 2019 оноос орон тоо бага зэрэг нэмэгдэх асуудал гарах байх гэж. 
Л.Мөнхбаатар: - Долдугаар санал хураалт. 
Санал 81.8 хувиар дэмжигдлээ. 
Найм. Төслийн 161 дүгээр зүйлийн 161.2 дахь хэсгийн “Долдугаар” гэснийг “Долоо, Наймдугаар” гэж, 189 дүгээр зүйлийн 189.1 дэх хэсгийн “Хорьдугаар” гэснийг “Арван есдүгээр” гэж, 194 дүгээр зүйлийн гарчгийн “татан буулгах” гэснийг “татан буулгах, эрх хасах” гэж тус тус өөрчилж, мөн зүйлд доор дурдсан агуулгатай 194.9 дэх хэсэг нэмэх:

“194.9.Хуулийн этгээдэд оногдуулсан эрх хасах албадлагын арга хэмжээг энэ хуулийн Арван есдүгээр бүлэгт заасан журмын дагуу гүйцэтгэнэ.” За О.Баасанхүү гишүүн. 
О.Баасанхүү: - Тэгэхээр энэ ерөөсөө цэц дээр наадах чинь унах вий гэж би санаа зовоод байгаа юм. Түрүүний хэлээд байгаа чинь. Эрүүгийн хууль дээр чинь ялын төрөл нь одоо юу гэдэг юм 5-аас 10 ч гэдэг юм уу. Зорчих эрхийг хязгаарлах ч гэдэг юм уу, баривчлах ч гэдэг юм уу. Зүйл зүйл дээрээ байж байгаа шүү дээ. 
Тэгэхээр шүүгч хуульд байгаа зүйлийг хуульд байгаа ялаа л өгөх ёстой. Хэрэгжүүлж чадах уу, чадахгүй юу гэдэг бол энэ бол төрийн өөрийнх нь асуудал. Тэгэхээр хэрвээ одоо бид нар төр өнөөдөр үүнийгээ хэрэгжүүлэхгүй 2019 он хүртэл байгааг бол нөгөө заалтууд чинь өөрөө хүчингүй болохтой адил болчихно гэж би хараад байгаа байхгүй юу. Тодорхой ял өгсөн үү. Өгсөн. Тэгсэн чинь одоо жишээлбэл юу гэдэг юм хорь гэнгүүт нь шорон байхгүй. Уучлаарай. Түр болъё гэж хэлж болохгүй биз дээ. Эсвэл одоо баривчил гэнгүүт нь баривчлах байр байхгүй. Болъё гэдэг ч юм уу. 
Одоо 7 сарын 01-нээс буюу одоо сар хүрэхгүйн хугацаанд хэрэгжих гэж байгаа хууль дээр өнөөдөр бэлэн биш байна. Төсөл явж байгаа нь ийм байгаа юмаа гээд байгаа бол энэ хууль чинь бүгдээрээ хоорондоо дагалдах учраас, хоорондоо уялдаатай учраас энэ бол ингээд юу гэдэг юм гацна шүү дээ. Прокурорын хууль, Шүүхийн шийдвэр биелүүлэхийн хууль, Эрүүгийн хууль, Эрүүгийн хэргийг хянан шийдвэрлэх тухай хууль гээд бүгд өөр өөрийнхөө зохицуулалттай юм шиг боловч хоорондоо яг нэг амин сүнсээр холбогдсон. Нэг заалт нэг өгүүлбэр нь өөрчлөгдөхөд тэр хуулийн аль нэг нь зогсчихдог байхгүй юу. 
Тийм учраас миний асуугаад байгаа юм нь орон тоо яг тодорхой хэд гарах юм. Санхүү яг хэд гарах юм. Түрүүний хэлдэг яг тэр шинэчлэлүүд чинь байгаа юм уу гэж асуугаад байгаа нь тэр шүү дээ. 
Эрх зүйн шинэчлэлийг бол хийж болно. Эрх зүйн шинэчлэл дотроо хууль тогтоомжийн шинэчлэлийг хийхэд амархан. Хэдэн үг өгүүлбэрээ гадаадаас хуулаад л биччихнэ. Санхүүгийн, техникийн, боловсон хүчний шинэчлэлүүд чинь байгаа юм уу? Тэр нь бэлэн байна уу гэхээр байгаа юм шиг та нар ярьж орж иржээ. Одоо нөгөөдүүлээ араас нь нөхөх болчихоод байна шүү дээ. Энэ үнэн үү гэдгийг л би асуугаад байна л даа. 
Л.Мөнхбаатар: - О.Баасанхүү гишүүний асуулт энэ өмнөх санал хураачихсан 7 дугаар зүйлтэй холбогдуулж асуугаад байна уу? За санал гэж ойлголоо. Тэгэх үү. За. За санал хураалт. 
72.7 хувиар санал дэмжигдлээ.
Ес. Төслийн 186 дугаар зүйлийн гарчгийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт тогтоосон шийдвэрийг биелүүлэх” гэж, мөн зүйлийн 186.1 дэх хэсгийн “Хорих ял оногдуулж, эсхүл хорих ял оногдуулахгүйгээр шүүхийн шийтгэх тогтоол биелүүлэхийг хойшлуулсан, хорих ялыг тэнссэн сулласан, биечлэн эдэлж байсан хорих ялыг тэнсэн сулласан” гэснийг “Хорих ял оногдуулахгүйгээр тэнссэн, хорих ял оногдуулсан шүүхийн шийтгэх тогтоолыг биелүүлэхийг хойшлуулсан болон хугацаанаас өмнө суллаж, хяналт” гэж, 256 дугаар зүйлийн гарчгийн “хугацааны өмнө тэнсэн суллах” гэснийг “хугацаанаас өмнө суллаж, хяналт тогтоох” гэж тус тус өөрчилж, мөн зүйлийн 256.1, 256.2, 256.3 дахь хэсгийн “тэнсэн” гэснийг тус тус хасах. Санал хураалт. 
81.8 хувиар санал дэмжигдлээ. 
Арав. Төслийн 190 дүгээр зүйлийн 190.4 дэх хэсгийн “шаардлагагүй” гэсний дараа “, эсхүл хугацааг сунгах шаардлагатай” гэж нэмж, мөн зүйлийн 190.5.3 дахь заалтыг доор дурдсанаар өөрчлөн найруулах:


“190.5.3.эмчилгээний үр дүн, өвчний шинж байдлыг харгалзан эмнэлгийн чанартай албадлагын арга хэмжээг сунгах, өөрчлөх, зогсоох эсэх талаар шинжээчийн дүгнэлт гаргуулах;” Санал хураалт. 
Санал 81.8 хувиар дэмжигдлээ. 
Арван нэг. Төслийн 190 дүгээр зүйлд доор дурдсан агуулгатай 190.10 дахь хэсэг нэмэх:

“190.10.Эмнэлгийн чанартай албадлагын арга хэмжээ хэрэглэх тухай шүүхийн шийдвэрийг гүйцэтгэх, түүнд хяналт тавих журмыг хууль зүйн болон эрүүл мэндийн асуудал эрхэлсэн Засгийн газрын гишүүн хамтран батална.” Санал хураалт. 
81.8 хувиар санал дэмжигдлээ. 
Арван хоёр. Төслийн 192 дугаар зүйлийн 192.3 дахь хэсгийн “төв” гэснийг хасаж, 195 дугаар зүйлийн 195.4 дэх хэсгийн “зохион байгуулагдсаны улмаас” гэснийг “зохион байгуулах, хоригдлыг” гэж өөрчилж, 210 дугаар зүйлийн 210.1.7 дахь заалтын “өдөр тутмын” гэсний өмнө “өөрийн зардлаар” гэж нэмэх. Санал хураалт. 
Санал 81.8 хувиар дэмжигдлээ. 
Арван гурав. Төслийн 201 дүгээр зүйлийн 201.4 дэх хэсгийн “дэглэм, зэрэглэлийг” гэснийг “дэглэмийг” гэж өөрчилж, 203 дугаар зүйлийн 203.1 дэх хэсгийн “эмнэлэгтэй” гэсний өмнөх “нэгдсэн” гэснийг хасаж, мөн зүйлийн 203.2.4 дэх заалтын “алдалтын зэрэг” гэснийг “алдалтын хувь” гэж өөрчлөх. Санал хураалт. 
81.8 хувиар санал дэмжигдлээ. 
Арван дөрөв. Төслийн 206 дугаар зүйлийн 206.8 дахь хэсгийн “Хяналтын зөвлөлийн шийдвэрээр” гэснийг “зөвлөл” гэж, “шилжүүлнэ.” гэснийг “шилжүүлэх саналаа прокурорт гаргаж, прокурор 10 хоногийн дотор шийдвэрлэнэ.” гэж тус тус өөрчлөх. Санал хураалт. 
81.8 хувиар санал дэмжигдлээ.
Арван тав. Төслийн 208 дугаар зүйлийн 208.3 дахь хэсгийн “давтан” гэснийг “дахин” гэж өөрчилж, 224 дүгээр зүйлийн 224.4 дэх хэсгийг доор дурдсанаар өөрчлөн найруулах:

“224.4.Шагналын хоног олгохдоо хоригдлын илүү цагаар, шөнийн болон амралтын цагаар, нийтээр тэмдэглэх баярын өдөр ажилласан цагийг 1.5 дахин нэмэгдүүлж тооцно.” Санал хураалт. 
90.9 хувиар санал дэмжигдлээ. 

Арван зургаа. Төслийн 257 дугаар зүйлийн 257.1 дэх хэсгийн “чиг үүргийг” гэснийг “үйл ажиллагааг” гэж, “захиргааны” гэснийг “тусгайлсан чиг үүрэг бүхий” гэж тус тус өөрчлөх. Санал хураалт. 

90.9 хувиар санал дэмжигдлээ. 

Арван долоо. Төслийн доор дурдсан агуулгатай 257 дугаар зүйлийн 257.8 дахь хэсгийг хасах:

“257.8.Хорих байгууллагыг Засгийн газрын шийдвэрээр байгуулна.” Санал хураалт. Энэ хасаж байгаа юм байна. 
81.8 хувиар санал дэмжигдлээ. 

Арван найм. Төслийн 257 дугаар зүйлд доор дурдсан агуулгатай 257.10 дахь хэсэг нэмэх: 

“257.10.Онц байдлын үед шүүхийн шийдвэр гүйцэтгэх байгууллага нь зэвсэгт хүчний үйл ажиллагаанд дэмжлэг үзүүлнэ.” За Ц.Нямдорж сайд үг хэлье. 

Ц.Нямдорж: - Энийг ер нь хасчихвал яасан юм бэ. Хэрэггүй шүү дээ. Би тийм л саналтай байна. Тэгээд очиж очиж онц байдлын үед шийдвэр гүйцэтгэх байгууллага нь зэвсэгт хүчний үйл ажиллагаанд дэмжлэг үзүүлнэ гэдэг чинь байж болохгүй шүү дээ. Зэвсэгт хүчин чинь энэ гадна талын ажиллагаа явуулдаг байгууллага шүү дээ. Энд шийдвэр гүйцэтгэх байгууллагад дэмжлэг үзүүлнэ гэж ямар юм байдаг юм. Аан. Энийг ер нь бүхэлд нь хасчих ёстой юм байгаа юм. 

Л.Мөнхбаатар: - Энэ заалт дээр тайлбар хэлье. Ц.Амгаланбаяр дарга хэлэх үү? Энэ гол нь нөгөө цэргийн цолтой холбоотой орж ирж байгаа заалтууд уу? Тийм ээ. Ц.Амгаланбаяр дарга тайлбар хэлье. Микрофон 1. 

Ц.Амгаланбаяр: - Шүүхийн шийдвэр гүйцэтгэх байгууллагын алба хаагчдын үйл ажиллагаа, байгууллага бол цэргийн дүрмээр зохицуулагдаж алба хаагчид нь цэргийн цол, хуулиараа цэргийн цол, форум хэрэглэж үйл ажиллагаа зохицуулагдаж байгаа л даа. 

Тэгээд ажиллаж байгаа нөхцөл байдал нь ч гэсэн тэр. Яах вэ энэ улс оронд онцгой нөхцөл байдал үүссэн үед бол тэр хорих анги байгууллага дээрээ тэр дотоодынхоо дэг журмаа хамгаалж ажиллах нь бол ойлгомжтой асуудал. Тэгээд хамгаалаад л ажиллана. Түүнээс гадна бусад бие бүрэлдэхүүн шаардлагатай тохиолдолд цэргийн цол, форум хэрэглэдгийнхээ хувьд бас улс орны эмх журам, нийгмийн аюулгүй байдлыг хангах зорилгоор бас ажиллагаанд оролцох тийм боломж нь бол бас нээлттэй байх ёстой юмаа гэж ингэж үзэж байгаа юм. Тийм учраас энийг бол ажлын хэсэг, Байнгын хороон дээр ярьж байгаад энэ саналыг бол ингэж оруулж ирсэн юмаа гэж ингэж хэлэх гэсэн юм. 

Л.Мөнхбаатар: - За санал хураалт. За Ц.Нямдорж сайд саналаа хэлье. 

Ц.Нямдорж: - Үгүй энэ чинь нөгөө 7 сарын 01-нд зарлиг гарсны дараа гудамжинд элдэв дэглэм тогтоосон юм хийгдсэн шүү дээ. Тэрэнд танайхыг татаж оролцуулах л энэ томъёолол шүү дээ энэ чинь. Ийм үед чинь танайхан чинь тэр хорих ангийнхаа хаалгыг гадна талаас нь яагаад орох гарах хөдөлгөөнийг хязгаарлаж тэндээ үүрэг гүйцэтгэх ёстой болохоос биш энэ гудамжинд гарч Зэвсэгт хүчний ерөнхий командлагчийн доор үүрэг гүйцэтгэнэ гэж ямар юм байдаг юм. Огт болдоггүй асуудал шүү дээ наадах чинь. Ийм юм та нар зүгээр л хэвийн байдлаар хүлээгээд ойлгочих ёстой эд шүү дээ энэ чинь. 

Онц байдлын үед бол шүүхийн шийдвэр гүйцэтгэх байгууллага ажиллах нь ажиллана. Ажиллахдаа бол зөвхөн тэр байгууллагынхаа аюулгүй байдлыг хангах, тэнд далимдуулсан элдэв юм гарахгүй байх ийм л…/минут дуусав/

Л.Мөнхбаатар: - Энэ дээр ажлын хэсгээс нэмж тайлбар хийх зүйл байна уу? Ажлын хэсэг нэмж хариулах уу? Х.Туулхүү дарга хариулах юм уу? Хэн хариулах юм. Ц.Амгаланбаяр дарга юм уу? За Ц.Амгаланбаяр дарга. 1 номерын микрофон өгье. 

Ц.Амгаланбаяр: - Онц байдал гэдэгт одоо ганцхан эмх замбараагүй байдлыг бас давхар. Ганцхан тэрийг ойлгох юм бол бас өрөөсгөл болох байх л даа. Бас байгалийн гамшиг гээд элдэв энэ чинь бас улс орны хэмжээг хамарсан бас тийм асуудал гарч болзошгүйг үгүйсгэх арга байхгүй шүү дээ. Тийм учраас энийг бол бас нэлээн өргөн утгаар нь бас ойлгож хүлээж авах ёстой юм болов уу гэж ингэж бодож байгаа. Нэгдүгээрт нь, 

Хоёрдугаарт нь, Шүүхийн шийдвэр гүйцэтгэх байгууллагын дэргэд бас тусгай бүлэг байдаг. Шаардлагатай үед ажиллах үүрэг хүлээсэн. Нэгдүгээрт. Хоёрдугаарт нь, Шүүхийн шийдвэр гүйцэтгэх байгууллагын ялангуяа тэр хорих байгууллагад ажиллаж байгаа цэргийн цол, форум эдэлж байгаа бусад албан хаагч нар бол байлдааны зэвсэг дүрэм журмынхаа дагуу хэрэглэж байгаа шүү дээ. Тийм. Тэгээд гамшгийн үр дагавар, одоо хор уршгийг арилгах, сэргээн босгох үйл ажиллагаа эд нарт бол бүгдэд нь оролцох одоо тийм боломж нь бол нээлттэй байгаа гэж ингэж ойлгож байгаа. 

Л.Мөнхбаатар: - Ц.Амгаланбаяр даргад микрофоныг. 1 минут нэмье. 1 дүгээр микрофон. 

Ц.Амгаланбаяр: - Нэгдүгээрт нь, энд саяны ярьсан бүх дээрх үйл ажиллагаанд оролцох нэгдүгээрт нь эрх аргагүй болно. Хоёрдугаарт нь, Шүүхийн шийдвэр гүйцэтгэх байгууллагын алба хаагчид бол Цэргийн эрх зүйн байдлын тухай хуулиар тэтгэвэр, тэтгэмжээ авах хүртэл ийм ажил арга хэмжээнүүд байгаа л даа. Тэгээд энэ бүх зүйлүүд чинь үүнийгээ дагаад…/минут дуусав/

Л.Мөнхбаатар: - За санал хураалт явуулъя. Арван найм дахь санал хураалт. 

18.2 хувь. Санал дэмжигдсэнгүй.

Арван ес. Төслийн 289 дүгээр зүйлийн 289.1.5 дахь заалтын “бага цолтойгоос бусад” гэснийг, мөн зүйлийн 289.3 дахь хэсгийн “дахин нэг жилээр” гэснийг тус тус хасах. Санал хураалт. 

100 хувиар санал дэмжигдлээ. 

Эрүүгийн хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томъёоллоор санал хураая. 
Нэг. Төслийн 3 дугаар зүйлийн “5.7 дугаар зүйлийн 3 дахь хэсгийн “албадлагын арга хэмжээ авсан үеэс хугацааг тоолно.” гэснийг “шүүхийн шийдвэр гүйцэтгэх ажиллагаа үүсгэсэн үеэс эхлэн хугацааг тоолно.” гэж,” гэснийг хасах. Санал хураалт. 
Санал 100 хувиар дэмжигдсэн байна. 
За ингээд ажлын хэсгээс гаргасан зарчмын зөрүүтэй саналаар санал хурааж дууслаа. Их Хурлын гишүүдээс гаргасан зарчмын зөрүүтэй саналаар санал хураана. 
Ц.Нямдорж гишүүн, Л.Болд гишүүн хоёрын гаргасан санал. Саналын томъёоллыг уншиж танилцуулъя. 
“278.1.Шүүхийн шийдвэр гүйцэтгэх байгууллагын даргад цэргийн дээд цол олгож болно” гэж өөрчлөх. Санал хураалт. 
83.3 хувиар санал дэмжигдсэн байна.
Энэ Шүүхийн шийдвэр гүйцэтгэх тухай хуульд бас редакцийн засварыг хийж тусгасан байгаа. Үүнийг уншиж сонсгоё. 

Нэг. Төсөлд хүч оруулсан “заавал” гэсэн үгийг тохиолдол бүрд хасах. Төслийн 14 дүгээр зүйлийн 14.1 дэх хэсгийн “шийдвэрийн талаар” гэснийг “шийдвэр” гэж, мөн зүйлийн 14.2 дахь хэсгийн 99 дүгээр зүйлийн гарчгийн “гүйцэтгүүлэх” гэснийг “гүйцэтгэх” гэж өөрчлөх, төслийн 22 дугаар зүйлд заасан “нутаг дэвсгэрийн” гэснийг “нутаг дэвсгэрийг харьяалах” гэж өөрчлөх, төслийн 29 дүгээр зүйлийн 29.1.2 дахь заалт, 131 дүгээр зүйлийн 131.1.2 дахь заалтын “татгалзсан бөгөөд” гэснийг “татгалзаж” 29.1.5 дахь хэсгийн “гүйцэтгүүлэх” гэснийг “гүйцэтгэх, гүйцэтгүүлэхгүй” гэснийг “гүйцэтгэхгүй” гэж өөрчлөх, төслийн 133 дугаар зүйлийн 133.1 дэх хэсгийн “байгууллага” гэсний дараахь “түүнийг удирдах” гэснийг хасах, төслийн 167 дугаар зүйлийн 167.3 дахь хэсгийн “журмыг тайлбарлан өгч” гэснийг “журам” гэж, 174 дүгээр зүйлийн 174.1 дэх хэсгийн “тогтоосон” гэснийг хасах, төслийн 174 дүгээр зүйлийн 174.1.6 дахь заалтын “боломжгүй” гэсний дараа “болсон” гэж нэмэх, төслийн 189 дүгээр зүйлийн 189.7 дахь хэсгийн “талаас багагүй хувь” гэснийг “50 хувиас багагүй хугацаа” гэж өөрчлөх, төслийн 190 дүгээр зүйлийн 190.7 дахь хэсгийн “үйлдсэн бол” гэснийг “үйлдэж” гэж өөрчлөх, төслийн 195 дугаар зүйлийн 195.4 дэх хэсгийн “зохион байгуулагдсаны улмаас” гэснийг “зохион байгуулах хоригдлыг” гэж өөрчлөх, төслийн 215 дугаар зүйлийн 215.6 дахь хэсгийн “хөдөлмөрийн үнэлгээнээс” гэснийг “хөдөлмөрийн үнэлгээг” гэж өөрчлөх, төслийн 229 дүгээр зүйлийн 229.1.3 дахь заалтын “онцгой байдал” гэсний өмнө “хорих ангид” гэж нэмэх, төслийн 235 дугаар зүйлийн 235.2 дахь хэсгийн “гаргаж” гэснийг “гаргуулж” гэж, “зурна” гэснийг “зуруулна” гэж тус тус өөрчлөх. 

Редакцийн саналыг уншиж сонсголоо. Санал хураалт явуулна. 

Шүүхийн шийдвэр гүйцэтгэх тухай хуулийн шинэчилсэн найруулгын төслийг чуулганы нэгдсэн хуралдаанд танилцуулж, батлуулахыг дэмжье гэсэн томъёоллоор санал хураая. 

100 хувийн саналаар санал дэмжигдлээ. 

Хоёр дахь санал хураалтыг явуулъя. Хууль хүчингүй болсонд тооцох тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

Санал 100 хувиар дэмжигдлээ. 

Гурав. Эрүүгийн хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

91.7 хувиар санал дэмжигдлээ.

Дөрөв. Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

75.0 хувиар санал дэмжигдлээ.

Тав. Сэжигтэн яллагдагчийг баривчлах, цагдан хорих шийдвэрийг биелүүлэх тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

91.7 хувиар санал дэмжигдлээ.

Зургаа. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

91.7 хувиар санал дэмжигдлээ.

Долоо. Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

91.7 хувиар санал дэмжигдлээ.

Найм. Газрын тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

100 хувиар санал дэмжигдлээ. 

Ес. Шүүхийн шийдвэр гүйцэтгэх тухай хуулийг дагаж мөрдөх журмын тухай хуулийн төслийг чуулганы нэгдсэн хуралдаанд танилцуулж батлуулахыг дэмжье гэсэн томъёоллоор санал хураая. Санал хураалт. 

100 хувиар санал дэмжигдлээ. 

Чуулганы нэгдсэн хуралдаанд Байнгын хорооны танилцуулгыг Н.Учрал гишүүн танилцуулна. Н.Учрал гишүүн танилцуулъя. 

Дараагийн хэлэлцэх асуудалдаа оръё. Эрүүгийн хуульд өөрчлөлт оруулах тухай төслийн хэлэлцэх эсэх асуудлыг хэлэлцье. Горимын саналтай гишүүд байна уу? Л.Болд гишүүн байгаа юм уу? Л.Болд гишүүн горимын санал гаргая. 

Л.Болд: - Энэ гурав дахь асуудлаар санаачлагч гишүүн бол Я.Содбаатар гишүүн, Б.Батзориг гишүүн нар л даа. Тэгээд бас нэлээд ирц сайтай нэлээд одоо бас анхаарал хандуулж хэлэлцэх нь зүйтэй байх. Тийм учраас дараагийн хурал руу хойшлуулах горимын санал гаргаж байна. 
Л.Мөнхбаатар: - Л.Болд гишүүний саналаар эхлээд горимынхоо саналыг хураах уу? За Л.Болд гишүүний саналаар уг асуудлыг хойшлуулах горимын санал гаргаж байна. Тийм ээ. Хойшлуулаад хэлэлцэх горимын санал гаргаж байна. Уг асуудлыг хэлэлцэхийг хойшлуулахыг дэмжье гэсэн томъёоллоор санал хураая. Санал хураалт. 
54.5 хувиар Л.Болд гишүүний горимын санал дэмжигдлээ.
Хууль зүйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. 

Хуралдаан 1 цаг 20 минут үргэлжилж, 16 цаг 16 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 
ШИНЖЭЭЧ







Ц.АЛТАН-ОД
37

